
Оила љузъи људонаша­
вандаи љамъият буда, суботу 
осудагии он рушди давлату 
миллатро нишон медињад. 
Он њамчун падидаи иљтимої 
масъулият ва уњдадории байни 
аъзои оиларо дар асоси одобу 
ахлоќ, рафтору кирдор, муно­
сибат ба худ ва дигаронро ба 
танзим медарорад. Давлат ба 
оила њамчун љавњари љамъият 
њамаљониба ањаммият меди­
њад.

Наќши оила дар таълиму 
тарбияи фарзанд хеле бузург 
аст. Волидайн дар тарбияи 
фарзанд бояд эњтиёткорона 

рафтор намоянд, ба њар як саволи ў бо лањни ширин љавоб гўянд. Фарзанд дар оила 
бояд дар фазои орому солими психологї ва муњити созгор ба воя расад, зеро он на­
хустмактаби тарбияи инсон ва ташаккулу тафаккури ў мебошад. Мањз падару модар 
метавонанд хишти аввалинро дар тарбияи фарзанд гузоранд.

Хишти аввал чун нињад меъмор каљ,
То ба охир меравад девор каљ.

Омўзгор низ дар роњи тарбияи фарзандон љойгоњи хосса дорад. 
Хулоса, барои тарбияи фарзанд њамбастагии оила, мактаб ва љомеа зарур, то нав­

расону љавонон дуруст тарбия ёбанду ба камол расанд. 

Заррина САТТОРОВА,
омўзгори забон ва адабиёт МТМУ №26-и ноњияи Исмоили Сомонї

Зимни суњбат мутахассиси пеш­
бари шуъбаи банаќшагирї, оян­
дабинї ва омори раёсати маори­
фи вилояти Суѓд Шуњрат Азизов 
зикр намуд, ки бо маќсади таъми­
ни иљрои ќарори Њукумати Љум­
њурии Тољикистон «Дар бораи са­
ри ваќт омода намудани соњањои 
иќтисодиёт ва иљтимоиёти љумњурї 
барои фаъолияти мунтазам ва са­
марабахш дар давраи тирамоњу 
зимистони солњои 2025-2026» ва 
фармоиши вазири маориф ва илми 
Љумњурии Тољикистон вобаста ба 
масъалаи мазкур ќарори раиси ви­
лояти Суѓд, фармоиши раёсати ма­
орифи вилоят «Оид ба омодагии 
муассисањои соњаи маорифи вило­
ят ба давраи тирамоњу зимистони 
солњои 2025-2026» ба тасвиб расид. 

То имрўз дар муассисањои таъ­
лимии вилоят 17147,5 тонна ан­
гишт харидорї ва 8046 метри кубї 
њезум захира карда шудааст, ки 
ин 98,1% ангишт ва 100,1% њезуми 
наќшаи пешбинигардидаро таш­
кил медињад. Танњо дар шањри Ис­
фара ба љойи 1910,5 тонна 1528, 4 
тонна ангишт захира карда шуда­
аст, ки он 80 фоизи наќшаро таш­
кил медињад. 

Маълум гардид, ки дар муас­
сисањои таълимии вилоят аз мавси­
ми зимистони соли гузашта 913,57 
тонна ангишт ва 680,55 метри кубї 
њезум боќї мондааст.

Мавриди зикр аст, ки муассиса­
њои таълимии шањру ноњияњои ви­
лоят мустаќилона бо корхонањо 
шартнома баста, оид ба харидорї 
намудани ангишти баландсифат 
тадбирњои зарурї андешидаанд. 
Ба муассисањои таълимии вилоят 
ангишт, асосан, аз конњои «Фон-
Яѓноб», «Шўроб» ва «Ѓузн» даст­
рас карда мешавад.

Барои таъмин намудани синф­
хонањои муассисањои таълимї бо 
бухорињои аловї ва барќї аз њи­
соби буљети мактабњо, сарпарастон, 
кумитаи волидон, саховатмандон ва 
дигар сарчашмањои маблаѓгузорї як 
зумра корњо ба анљом расонида шу­

данд. Алњол дар муассисањои таъли­
мии вилоят 2845 адад гармкунакњои 
барќї ва 13474 бухорї мављуд аст. 
Соли љорї шишабандии тирезањои 
муассисањои таълимї пурра иљро 
гардид. 

Дар тамоми муассисањои таъ­
лимї 532 генератори барќї мављуд 
аст ва талабот ба сўзишвории ди­
зелї 7196 литр муќаррар гарди­
дааст. Айни њол 4224 литр сўзиш­
вории дизелї захира шудааст, ки 
58,7% наќшаро ташкил медињад. 

Шумораи умумии дегхонањо 
840 адад буда, аз онњо 724 адад 
дар њолати корї ќарор доранд. 
Яке аз мушкилоти асосии омода­
гии муассисањои таълимї барои 
зимистонгузаронї барќарор на­
мудани дегхонањои аз фаъолият 
бозмонда ба њисоб меравад. Зарур 
аст, ки раёсату шуъбањои маорифи 
шањру ноњияњо якљо бо маќомоти 
мањаллї, сарпарастону саховатман­
дон ва кумитаи волидон љињати 
ташкил намудани системаи ягонаи 
хурди гармидињї дар мактабњо тад­
бирњои заруриро ба роњ монанд. 

Мушовири шуъбаи маорифи 
ноњияи Бобољон Ѓафуров Файзул­
лољон Шарифов иброз дошт, ки 
муассисањои таълимї ба зимис­
тонгузаронї пурра омодаанд. 

Айни њол дар 61 муассисаи 
таълимии ноњия 138 адад дег ва 
шабакањои хурди гармидињї насб 
карда шуда, тавассути онњо 1172 
синф гарм карда мешаванд. Њам­
чунин, 1044 синфхона ва дигар би­
ноњои ёрирасон бо 115 гармкунаки 
барќї таъминанд. 

Сармутахассиси шуъбаи маори­
фи ноњияи Деваштич Уѓлон Карим­
ќулов ќайд кард, ки муассисањои 
таълимии ноњия ба зимистонгуза­
ронї омодаанд. 

Дар муассисањои таълимии но­
њия 280 адад бухории барќї ва 1359 
адад бухории аловї омода карда 
шудаанд. Њамчунин, дар муасси­
сањои таълимї 34 адад генератор 
дар њолати корї ќарор доранд. Дар 
17 муассисаи таълимї системаи 
ягонаи гармидињї мављуд буда, 19 
муассиса бо барќи доимї пайваст 
мебошанд. 

Дар маљмуъ, метавон зикр кард, 
ки муассисањои таълими вилояти 
Суѓд ба зимистонгузаронї омода­
анд ва масъулин бањри он талош 
менамоянд, ки шароити мусоиди 
таълимро барои тањсил фароњам 
оранд. 

 
Нуъмон РАЉАБЗОДА,

«Омўзгор»

Технологияи иттилоотї-коммуникат­
сионї дар замони мо наќши мењварї 
пайдо кардааст, зеро имрўз бе истифо­
да ва корбурди технология наметавон 
фаъолияти фарогир дошт. Дар соњаи 
маориф корбасти технологияи иттилоо­
тиву коммуникатсионї ањаммияти басо 
муњимро дорост ва аз ин љост, ки дар 
назди њамаи раёсату шуъбаву бахшњои 
маорифи тамоми минтаќањои мамлакат 
марказњои технологиву коммуникатси­
онї амал мекунанд. 

Маркази технологияи иттилоотї ва 
коммуникатсионии назди бахши маори­
фи ноњияи Роштќалъа барои даст ёфтан 
ба натиљањои чашмрас кори зиёде анљом 
медињад, ки таќвият бахшидан ба фаъоли­
яти кабинетњои технологияи иттилоотї 
яке аз онњост. Дар таълимгоњњои ноњия 
34 адад кабинети технологияи иттилоотї 
мављуд аст, ки дорои 475 компютер, 
145 принтер, 40 тахтаи электронї, 62 
проектор мебошанд. Таљњизоти дар 
кабинетњои фаннї мављудбуда ба му­
дирони кабинет дар асоси таъйиднома 
вобаста карда шуда, фаъолияти онњо аз 
рўйи оинномаву низомнома љараён меги­

рад. Барои омўзиш дар кабинетњои фаннї 
шароити зарурї муњайёст. Аз рўйи маъ­
лумот, ба тадриси фанни технологияи 
иттилоотї 30 омўзгор бо маълумоти 
олї, 1 нафар бо маълумоти миёнаи касбї 
машѓуланд. Марказ ба такмили савияи 
касбии омўзгорон таваљљуњи зиёд зоњир 
мекунад. Дар 15 муассисаи таълимї 
омўзгорони ин фан аз курси «Омўзишу 
истифодаи технологияњои нави муосир» 
гузаштанд. 

Марказ барои таъмини хизматрасо­
нии техникї ва таъмири технологияи ит­
тилоотии муассисањои маориф омўзишу 
санљишњо мегузаронад. Мутахассисони 
муассиса 53 компютер ва 13 принтерро 
таъмир карданд ва 67 компютерро аз нав 
барномарезї намуданд. 

Бо вуљуди ин, набудани маблаѓи кофї 
дар харљномаи марказ имкон намедињад, 
ки њамаи компютерњои таълимгоњњо аз 
таъмир бароварда шаванд, ё худ бар­
номаи антивирус дар онњо насб гардад. 
Њамчунин, барои хариди таљњизоти за­
рурї маблаѓ намерасад. 

Љангибеки УЛФАТШОЊ, 
«Омўзгор»

Муассисањои таълимї ба Муассисањои таълимї ба 
фасли сармо омодаандфасли сармо омодаанд
Мувофиќи маълумо­

ти дастрасгардида барои 
давраи тирамоњу зимис­
тони солњои 2025-2026, 
дар муассисањои маорифи 
вилояти Суѓд талабот ба 
ангишт 17488,1 тонна ва 
њезум 8036,48 метри мука­
аб муайян гардидааст. 

Роштќалъа: фаъолияти МТИК 
такмил мехоњад

Омили пешрафти таълиму тарбияОмили пешрафти таълиму тарбия

Хонадони Њахоманишї дар таъри­
хи сиёсї, фарњангї, фалсафї, иљтимої 
ва иќтисодии аќвоми ориёї љойгоњи 
арљманде дорад. Ин сулола бо номи Ку­
руши Кабир пайванди зотї, мазмунї ва 
мундариљавї дорад. Мо тасмим гириф­
тем, ки аз хадамоти илмї-маърифатии 
Куруши Кабир ба таври мухтасар ёдо­
вар шавем. Муњтавои матлаби мо дар 
ин чанд нукта хулоса мешавад:

Якум. Илму маърифат василаест, 
ки тамоми тамаддуни моро бо шитоби 
зиёд дигаргун месозад (ниг.: Љон Бер­
нол. Илм дар таърих. – Љ. 1-2. – Тењрон, 
1354. – С. 26) ва рушду тањаввулро са­
баб мегардад. Куруши Кабир њамчун 
фарњехтаи силсилаи Њахоманишї имко­
ни густариши илму маорифу фарњангро 
на танњо дар ќаламрави фалоти Эрон, 
балки берун аз он ба вуљуд овард ва за­
минаи воќеї бахшид. Курушро марде 
бузург ва нобиѓаи сутург (ниг.: Ризої 
Абдулазим. Таърихи дањњазорсолаи 
Эрон. Љилди аввал. – Тењрон, 1368. – С. 
250), муассиси силсилаи «шоњони бу­
зург» (ниг.: Дуронт Вил. Таърихи та­
маддун. Љилди аввал. – Тењрон, 1365. 
– С. 408), падари мењрубони мардум, 
баландназару муаддаб (ниг.: Њеродот. 
Таворих. – Тењрон) – С. 81) номида­
анд. Мањз ба шарофати Куруш илму 
фарњанги эронї ба љомеањои гуногуни 
дуру наздик интиќол ёфта, байни аќвом 
равобити фарњангї тањкиму густариш 
меёбад (ниг.: Њаќиќат Абдуррафеъ. Таъ­
рихи улум ва фалсафаи эронї. – Тењрон, 
1372.– С. 79).

Дуюм. Дар замони Куруш ва ањди 
Њахоманишї таваљљуњ ба таълиму тар­
бияти насл яке аз мушаххасоти давлатї 
мањсуб меёфтааст. Муњаќќиќи эронї 
Алї Сомї таъкид мекунад, ки Модњо, 
Порсњо ва Њахоманишињо дорои си­
фоти ахлоќї, малакоти фозила ва тар­
бияти сањењ буда, ќишру табаќоти гу­
ногуни иљтимої, бахусус, љавонон ба 
самти парваришу тарбият љалб мешу­
данд (ниг.: Ризої Абдулазим. Таърихи 
дањњазорсолаи Эрон. Љилди аввал. – 
Тењрон, 1368. – С. 260).

Сеюм. Тибќи маълумоти муњаќ­
ќиќон, зиндагї дар даврони Њахо­
манишї бештар рўйи равиши тарбиятї 
устувор будааст. Нављавононро аз рўзи 
нахустини зиндагї ба корњои барои 
љомеаашон зарур одат мекунонданд. 
Барномарезињои тарбиятї, ки бар маб­

нои мушаххасоти бунёдии «пуркорї, 
бурдборї, солимї ва озодагї» устувор 
будаанд (ниг.: Ризої Абдулазим. Таъ­
рихи дањњазорсолаи Эрон. Љилди аввал. 
– Тењрон, 1368. – С. 260), дар партави 
мењр, хирад, ростгўйї ва адолатпешагї 
роњандозї мешуданд.

Чањорум. Шогирди Афлотун Ксе­
нофон барои навиштани рисолае дар 
ахлоќи њакимона аз зиндагии Куруш 
истифода бурда, мушаххасоти сиёсї, 
рањбарї, тарбиятї, фарњангї ва ахлоќии 
Куруши Кабирро мавриди тањлил ва 
тавсиф ќарор медињад. Китоби ў бо 
номи «Серупади» (Киропедия-Тарбияти 
Куруш)» ё «Курушнома» машњур аст ва 
дар он Ксенофон аз барномањои тарби­
ятию маърифатии замон ёдовар меша­
вад, ки бо ибтикор ва талошњои бевоси­
таи Куруш роњандозї гардида, љомеаи 
ваќтро ба сўйи рушду тараќќї савќ до­
даанд (ниг.: Ксенофон. Курушнома. – 
Тењрон, 1350. С. 4-5). «Курушнома»-и 
Ксенофон намунае аз андарзномањои 
бостонї аст, ки илму фарњанги ќадимаи 
Эронро дар худ мунъакис карда (ниг.: 
Дяконов А. Таърихи Мод. – Тењрон, 
1345. С. 40), наќши Куруши Кабирро 
њамчун бавуљудорандаи муњиту фазои 
мусоиди сиёсию иљтимої ва маърифа­
тию маданї бузург љилва медињад.

Панљум. Падари таърих Њеродот 
ба илму фарњанг пайванд будани мар­
думро дар ањди Њахоманишњо хотир­
нишон сохта, дар руњияи хирадварзї, 
инсонсолорї ва ростгўйї тарбия наму­
дани љавононро аз асолатњои ин хонадо­
ни таърихї донистааст (ниг.: Њеродот. 
Таворих. Тењрон – С. 99-101). 

Шашум. Маорифпарварї яке аз иб­
тикороти муњим ва калидї дар ањди 
Њахоманишї мањсуб шуда, доноён му­
ваззаф буданд, ки дигаронро аз илму 
тарбият бањраманд созанд. Доктор 
Адолф Роб, ки дар риштаи таърихи 
фарњанги Эрони бостон тахассус дорад, 
муътаќид аст, ки чизи љолиб дар зинда­
гии ањди Њахоманишї тарзи таълиму 
тарбияти онњо будааст. Ин таълиму тар­
бият аз туфулият дар руњи љавонон ман­
шаи эњсосоти неке гардида, эшонро дар 
њар коре ба шоњроњи ростї ва тараќќї 
рањнамої менамудааст (ниг.: Ризої Аб­
дулазим. Таърихи дањњазорсолаи Эрон. 
Љилди аввал. – Тењрон, 1368. – С. 261). 
Зимнан, марди доно муваззаф будааст, 
ки насли наврасу љавонро тарбият на­
мояд ва аз илму хирад бањраманд созад. 
Доное, ки тавоно ва додгар будааст, 
рисолати њунарманд сохтани наслњоро 
бар уњда мегирифтааст ва дар ин љода аз 
тамоми имконот истифода мебурдааст. 
Њаким Фирдавсї иљрои ин навъ рисо­
лати иљтимоиро дар доираи фарњанги 
хирадварзї ва додгарї арзёбї намуда, 
дар ин замина фармудааст:

Чу доно тавоно буду додгар,
Азеро накард эч пинњон њунар.

(ниг.: Љамолї Манучењр. Ба сўйи 
њукумати фарњангї. – Ландан, 1995. – С. 
138) 

Њафтум. Таълиму тарбияи Куруши 
Кабир дар доираи суннату оинњои де­
рини миллї ва фалсафаи зардуштї су­
рат гирифта, худи ў дар домони ростї 
ва дурустї парвариш ёфта, аз расму 
одоти хоси бузургони кишвар ба хубї 
огоњ будааст (ниг.: Ризої Абдулазим. 
Таърихи дањњазорсолаи Эрон. Љилди 

аввал. Тењрон, 1368. – С. 261). Куруш 
аз «Авасто»-и Зардушт, ки дар партави 
«маниши нек» мардумро ба роњи хирад 
рањнамун месозад (ниг.: Авасто. Гузо­
риш ва пажуњиши Љалили Дўстхоњ. – 
Тењрон, 1377. – С. 73), сабаќ гирифта, дар 
баробари њамватанони худ ќавмиятњои 
дигари дар тобеият ќарордоштаро низ 
ба омўзишу парвариш (таълиму тарбия) 
љалб мекардааст.

Њаштум. Сарчашмањои таърихї 
бар он гувоњї медињанд, ки аз дер боз 
дар ањди Њахоманишиён дар Шиз­
гон (Мароѓа) ва Њикматон ё Њамадон 
марказњои илмї ва дафотири фарњангии 
фаровоне вуљуд доштааст (ниг.: Равандї 
Муртазо. Таърихи иљтимоии Эрон. 
Љ. 1. Тењрон, 1354. – С. 498). Ба ќавли 
муњаќќиќон, дар ањди Њахоманишиён 
мадориси гуногун низ вуљуд доштаанд, 
ки ба љуз таълиму тарбияи љавонон ба 
масоили назариявии динї, табииёт, 
риёзиёт, нуљум ва тиб таваљљуњ зоњир 
мекардаанд (ниг.: Равандї Муртазо. 
Таърихи иљтимоии Эрон. Љ. 1. Тењрон   
– 1354. С. – 499).

Нуњум. Дар Эронзамин бузургтарин 
шоње, ки маќоми баланди сиёсї, фар­
њангї ва иљтимої доштааст, Куруши 
Кабир будааст. Ин маќомро, пеш аз 
њама, ба ў шахсияти фарњангиаш ато 
намудааст. Њатто душманонаш ба ў эњ­
тиром доштанд ва аз нармї, инсондўстї 
ва гузашти ў ёд кардаанд (ниг.: Дуронт 
Вил. Таърихи тамаддун. Љилди ав­
вал. Тењрон, 1365. – С. 408). Куруш дар 
маќоми шоњаншоњї бар мабнои дони­
шу таљрибаи давлатмадорї ба натиљае 
расида буд, ки бидуни барномарезињои 
парваришї ва роњандозї кардани бар­
номањои омўзишию тарбиятї намета­
вон як давлати муваффаќ ва пешраф­
та бунёд кард. Ин буд, ки ба татбиќи 
барномањои парваришию тарбиятї ка­
мари њиммат барбаст ва љињати иљрои 
барномањои омўзишию таълимї ва фар­
њангию маданї нињодњои зиррабти дав­
латиро љалб намуд. 

Дањум. Шоњони њакиму дониш­
манд дар фарњанги эронї пеш аз Ку­
руши Кабир дар шакли устуравї вуљуд 
доштанд ва бо омадани ин шањриёри 
њушманд илму маорифи миллї аз аф­
сона ба њаќиќат бадал шуда, раванди 
тарбиятии љомеаи ањди Њахоманишї 
тањкиму таќвият ёфт. Ба ин маънї, ањди 
Њахоманишиён, хосса, замони салтанати 
Куруши Кабир бењтарин давраи инки­
шофи илму маърифати миллї ба шумор 

меравад. Куруш њатто дар њар минтаќае, 
ки тањти тасарруф ва пуштибонї ќарор 
медод (аз љумла, Бобил), дар баробари 
ба вуљуд овардани фазои сулњу оромиш, 
барномањои парваришї, тарбиятї ва 
маданї роњандозї менамуд, то ин ки 
мардум аз саводу маърифат бебањра 
намонанд. Дар банди 36-и Маншур 
(Декларатсия)-и худ Куруш фармудааст: 
«Бегумон, дар рўзњои созандагї, њамагї 
мардуми Бобил подшоњро гиромї дош­
танд ва ман барои њамаи мардум, љо­
меае ором омода сохтам ва сулњу оро­
мишро ба тамомии мардум арзонї 
доштам»(ниг.: Толеъ Њушанг. Таърихи 
тамаддун ва фарњанги Ирони куњан. – 
Лангруд: Самарќанд, 1382. – С.318).

Ёздањум. Дар замони салтанати Со­
сониён мадорису академияњо, ки ба 
таълиму тадрис шуѓл меварзиданд, дар 
пайравї аз шеваи маърифатии Куру­
ши Кабир ташкил шуда буданд. Агар 
Искандари Маќдунї осори илмї ва 
фарњангии ањди Њахоманиширо ба коми 
оташ намекашид (ниг.: Пирниё Њасан. 
Эрони бостон. Тењрон, – 1362. – С. 37), 
масоили зиёди фарњангї ва маърифатї 
ошкор мегардид, ки воќеияти замонро 
дар худ таљассум менамуд.

Дувоздањум. Тарбият ва парвариш 
љараёни инсонсозист ва њар давлат 
бо роњандозї намудани барномањои 
тарбиятию таълимї љомеаи босаво­
ду мутамаддин месозад. Бењуда нест, 
ки яке аз мутафаккирони бузурги асри 
бист Бертран Рассел эътиќодманди ис­
лоњоти бунёдї ва асосии иљтимої буд 
ва омўзишу парвариш, яъне, маорифро 
ба унвони роњкори љиддї дар заминаи 
«инсонсозї» ва пешрафту тараќќї медо­
нист. Вай андешањояшро дар ин маврид 
дар китоби «Омўзишу парвариш ва наз­
ми иљтимої» баён доштааст (ниг.: Шаш 
инсони мубориз. Сартр, Рассел, Маркс, 
Волтер, Ленин, Ганди. Гирдоваранда 
ва мутарљим: доктор Ањмади Иронї. 
Чопи севум. – Лос-Анљелес: Нашри Ко­
рун, 1375. – С. 21. Манбаи электронї: 
www. KetabFarsi. com). Бо таваљљуњ ба 
ин, миллати мо аз мактабњои бузурги 
парваришию тарбиятї, аз љумла, сунна­
ти омўзишии Куруши Кабир сабаќ ги­
рифтааст ва бар асоси анъанаву оинњои 
бостонї ва њавзањои фикрии муосир ме­
тавон як барномаи хуби тарбиятї дуруст 
кард ва бад-ин минвол дар љараёни мао­
рифи ватанї ислоњоти љиддї ворид сохт. 

Нозим НУРЗОДА,
пажуњишгар

9ХЕШТАНШИНОСЇ Саъй дар ѓайри мавќеъ бадтар аз коњилист.
«Таърихи гузида»

Дар вилояти Хатлон њаљми истењсоли мањсулоти саноатї беш аз 7 фоиз зиёд гардид.

    ШИНОХТШИНОХТ

Тарбия ва таълим ду раван­
ди њадафманди ба њам тавъ­
аманд, ки яке дигареро комил 
месозад. Мањз тавассути тањия ва 
татбиќи барномањои тарбиятї ва 
таълимї давлат ва љомеањо аз як 
марњала ба марњалаи дигари рушду 
тараќќї мерасанд. Аз ин љост, ки 
дар муњитњои бостонї ва мањдудањои 
давлатии гузашта низ садри давлатњо 
дар њамоњангї бо мудир-омило­
ни раванди тарбиятию маърифатї 
љињати боло бардоштани сатњи саво­
ду тарбияти љомеа саъйю талош ме­
варзиданд. Яке аз шоњону мудирони 
муваффаќи сиёсию давлатии мар­
думи мо Куруши Кабир мебошад, 
ки дар доираи тарбияти хонадони 
Њахоманишї парвариш ёфта, ба­
рои овозадор шудани давлатма­
дории форсу тољик хидмати бу­
зурге анљом додааст. 

Куруши Кабир ва таълиму тарбияти ањди Њахоманишї

14 октябр вохўрии аъзои раёсати 
Донишгоњи давлатии молия ва иќтисоди 
Тољикистон дар хобгоњњои №1 ва №2-и 
донишгоњ бо донишљўён доир гардид. 
Ин вохўрї бо усули њуљра ба њуљра 
сурат гирифта, њадаф аз он санљиши 
њолати дарсазхудкунии донишљўён, 
тарѓиби китобхонї, ширкат дар озмун­
њову мањфилњо ва олимпиадањои сатњи 
љумњуриву байналмилалї, азхудкунии 

забонњои хориљї ва риояи њолатњои са­
нитариву гигиенї мањсуб меёбад. Зимни 
суњбат муовини ректор оид ба илм ва 
инноватсия Ќутбиддин Муќимов таъкид 
кард, ки бо дарназардошти вазъи мусо­
иди њолати истиќоматї донишљўён низ 
муваззафанд, ки љавобан ба ѓамхорињои 
Њукумату раёсати донишгоњ дар хон­
дану азхуд кардани дарсњо ва омўзиши 
забонњо фаъол бошанд, барои ширкат 

дар мањфилу озмунњо ва олимпиадањои 
сатњи љумњуриявию байналмилалї 
саъю талош варзанд. Дар баробари ин, 
бо китоб дўст шаванд, аз китобхонаи 
илмии донишгоњ, ки дорои иќтидори 
пурѓановати адабиёти илмиву адабї 

буда, муњити орому шароити мусоид ба­
рои мутолиа дорад, васеъ истифода ба­
ранд. 

Мањмадалї ОЧИЛДИЕВ, 
сардори шуъбаи иттилоот 

ва нашрияи ДДМИТ

Таваљљуњ ба китобхониву забономўзї

Росту дуруст гўй, агарчи талх бошад.
Анўшервон МАЪНАВИЯТ

Тољикистон ва Ўзбекистон дар самтњои рушди њукумати электронї, тањияи платформањо ва њамгироии раќамї ба мувофиќа расиданд.

Аз ин рў, њар хонандаи осори бадеї 
(чи назму чи насру драма) бояд ин ду 
чизи муњимро аз њам фарќ кунад ва до­
над, ки то чї андоза ин ду њаќиќат бо 
њам дар таносуб ќарор мегиранд.

Њаќиќати бадеї аз муњимтарин 
ќонунмандињои эстетикии эљоди ба­
деї ба шумор меояд. Ин мафњум дар 
радифи мафњумњои «зебої» ва «хал­
ќият» дар таърихи башарият асос ё 
бунёди зебоишиносии классикї ва 
фалсафаи њунарро ташкил додааст. 
Ин мафњумро сухансанљони тавонои 
њунар сифати људонопазири эљодиёти 
бадеии асил хонда, онро василаи пур­
таъсири фањму дарки образнокии аса­
ри њунарї эътироф кардаанд. 

Адабиёт њамеша аз зиндагии иљти­
мої мавод мегирад ва печутоби роњи 
онро ба тасвир мекашад. Таљрибаи 
эљодии бузургтарин адибон, ки ном­
гирифти онон чандин сањифаро пур 
хоњад кард, исбот мекунад, ки њаловат 
бурдан аз асари санъат њамон ваќт му­
яссар мешавад, ки агар он мундариљаи 
њаётї дошта бошад. 

Муњаќќиќи барљастаи рус В. Г. Бе­
линский њамин хислати адабиётро ба 
эътибор гирифта менависад: «Њаловат 
бурдан кам аст, мо њамеша чизеро до­
нистан мехоњем, яъне, бидуни донишу 
маърифат њаловат маъние надорад». 

Маълум, ки дар адабиёти њар халќу 
миллат тибќи фањмиши диалектикї 
марњилањое иборат аз рушди босифат 
ва рукуд арзи вуљуд мекунанд. Ин нук­
та ба адабиёти тољик низ алоќаманд 
аст. Ба эътибори бадеияти сухан ада­
биёти мо шуњрат дошт, суст шудани 
пояи њунарии кохи сухан њусни адаби­
ётро коњонд…

Пафоси эљодї бошад, њамон тавре 
ки В. Белинский онро шарњ медињад, 
дар худ ѓояи умумии асар ё маљмуи 
ѓояњоро ѓунљоиш медињад, ки на дар 
шакли абстрактию мантиќї, балки 
якљо бо њиссиёт ва шавќу завќи адиби 
њунарманд ба њам меоянд. 

Ин чиз вањдати назари умумии 
адиб ба зуњуроти воќеият ва айни за­
мон муносибати муайяне бо ўст. Ана 
њамин гуна зуњури пафоси эљодиро 
хеле равшану ибратбахш дар тору 
пуди ќиссаи «Пирамард ва дарё»-и на­
висандаи шуњратёри амрикої Эрнест 
Њемингуэй ва «Дони ором»-и адиби 
маъруфи рус Михаил Шолохов ба 
мушоњида гирифтан мумкин аст. 

Дар асари Њемингуэй, ки воќеан 
аз мабдаи консепсияи одаму олам 
об хўрдааст, ба ќавли муњаќќиќи 
барљастаи адабиёти љањон Н. К. Гей, 

«нафаси дунёи бузург, масъалањои 
фољиабори асри XX – таќдири инсон 
ва инсоният, муомилаи шахс бо таби­
ат, љамъият ва худаш» ифода шуда­
анд. 

Њамин тавр, бидуни мављудияти 
консепсияи ѓоявию бадеии асар, ба 
ќавли Муњаммадљон Шакурї, «љамъ­
бастњои амиќи иљтимоию фалсафї ва 
кашфи бадеї њосил намешавад». Дар­
ки моњияти консепсияи оламу одам 
чанде аз адибони мардуми навадаби­
ёт, аз ќабили Чингиз Айтматов, Расул 
Ѓамзатов, Юхан Смуулро шуњрати 
љањонї бахшид. 

Барои пешрафти љараёни адабї ду 
роњ њаст: бозгардиш ба анъанањои сун­
натии адабии ниёгон, аз љониби ди­
гар, – бањрабардорї аз љараёнњои мух­
талифи адабие, ки дар саросари дунё 
бо истилоњоти модернизму постмо­
дернизм, сюрреализм, субъективизм, 
назарияи информатсионї, эволютси­
онизм, назарияњои гуногуни мифсо­
зию символистї ва ѓайра маъруфият 
доранд. Инњо заминаи бењбуди мул­
ки сухан ва тозагўию навпардозињо 
хоњанд буд. 

Аз он ки асарњои Фитсљералду 
Генри, Мопассану Акутагава барин 
адибони машњури дунё инъикоси мањ­
зи њаёт набуда, аз љараёнњои гуногуни 
адабї ѓизои маънавї бардоштаанд ва 
то имрўз заррае ќадри хеш накоњони­
даанд, андешаи болоро ќувват дода 
метавонад. 

Истифодаи миф тавассути тасвир­
њои шартию рамзї ба ќалам дода­
ни рўйдодњои зиндагї дар эљоди як 
гурўњ адибони тозаназар – Бањманёр, 
Сайф Рањимзод, Љонибеки Акобир, 
Муњаммадзамони Солењ ва чанде ди­
гар мавќеи устувор дорад. Ин падидаи 
тоза боиси ривољи адабиёти давраи 
нав гардид. 

Њар ќадар пайкара ба инсони зин­

да шабоњат пайдо кунад, ё худ манза­
раи мусаввир одамони воќеї, симои 
њаќиќии ашё, манзил ва пейзажро 
љиддї аккосї кунад, њамон андоза 
арзиши осори номбурдаи њунар боло 
хоњад рафт. 

Ин баррасиро дар мисоли таносуби 
њунари фотографї ва манзаранигорї 
ба хубї метавон ба мушоњида гирифт. 
Њатто бењтарин акс (фотография), ки 
хеле моњирона аккосї шудааст, на­
метавонад дар радифи камќурбтарин 
пейзажи рассом бошад. 

Ё худ парвандањои љиноие, ки 
муњофизони њуќуќ мураттаб меку­
нанд, хурдтарин љузъиёти ин ё он 
њодисаи љиноятиро дар бар мегиранд. 
Агар асари адабї таќлиди мањзи њаёт 
мебуд, пас он парвандањо аз бењтарин 
осори санъату њунар мањсуб меёфтанд. 

Аммо ин тавр нест ва буда њам 
наметавонад. Он парвандањо чун ма­
води асари бадеї хидмат мекунанд, 
аммо њељ умумияте ба асари бадеї 
надоранд. Имрўз њељ кас ба арзиши 
баланди маънавии асарњои Свифт, 
Рабле, Волтер, Франс ва Уэллс шубња 
намекунад, њарчанд осори ин адибон 
воќеияти иљтимоии Фаронсаву Ин­
глистонро инъикос намекунанд. 

Умуман, дар эљоди адибони маш­
њур робита бо воќеият хеле мураккаб 
сурат гирад њам, ин гуна мураккабї 
барои љамъбастњои бадеии доманадор 
монеа намешавад. 

Бењтарин пйесањои классикии юно­
ниву римї ва фаронсавї, ќисмати 
бештари драмањои испанию олмонї 
бо назм эљод шудаанд ва забони онњо 
аз забони умумиистеъмолї тафовути 
љиддї доранд. Монологи персонажњо 
ва њам муколамањо тавассути шеъри 
вазну ќофиядор сурат мегирифт ва 
њамин зебоии тасвир шукўњу азамати 
асарњоро таъмин мекард. 

«Форсњо»-и Эсхил, «Шоњ Эдип»-и 

Софокл, «Ипполит»-и Еврипид, дра­
мањои Плавту Теренсий, «Медея»-и 
Сенека дар шакли назм эљод шудаанд. 
Е худ «Ифигения»-и Гёте, ки аввал дар 
шакли наср навишта шуда буд, муал­
лифро ќонеъ накард ва баъдан ба назм 
баргардонида шуд. 

Инъикоси мантиќи зоњириву боти­
нии њодисањои њаёт аз мавќеи эстетикї 
ба завќу фаросат ва интуитсияи эљо­
дии адиб вобаста аст. Навъњои гуно­
гуни муносибати адибро ба воќеият 
дар мисоли эљодиёти нависандагони 
як даврону як пораи ваќт ба риштаи 
тањлил кашидан муносибтар аст. 

Ду нависандаи маъруф – Карел 
Чапек ва Франс Кафка дар як по­
раи замон зиндагиву эљод кардаанд, 
воќеияти иљтимоии як ќарнро љамъ­
басти бадеї додаанд, аммо пафоси 
асарњои онњо ба дараљае аз њам му­
тафарриќ аст, ки ду дунёи ба њам 

муќобилро мемонад. 
Назари неки Чапек ба зиндагї ва сазо­

вори саодат будани инсон њам дар «Мо­
дар» ва њам дар «Љанги саламандрањо» 
ба мушоњида мерасад, аммо дар «Муро­
фиа», ё худ «Дар колонияи ислоњотї»-и 
Кафка ин руњия нест, зиндагї саропо 
аз дањшату вањшат иборат буда, инсон 
чун махлуќи рањгумзадаву рўёрўи муш­
килоти айём нотавону маслуќ ба тасвир 
омадааст, њатто ривояти ў дар бораи 
инсони њашаротботин танаффури кас­
ро ба зиндагї ва бебаќоии он ба вуљуд 
меорад. 

Дар эљодиёти бархе аз адибони 
тољик низ њамин гуна таъсири љараён­
њои адабии Ѓарб ва Амрикои Лотинро 
дидан мумкин аст. Ќиссаву њикояњои 
Сайф Рањимзоди Афардї, умуман, 
руњияи осори ў бањрабардории адиб­
ро аз услубу имкониятњои мактабњои 
гуногуни адабї, аз љумла, модернизм 
ошкор мекунанд. «Доѓистон» ном 
њикояи ў нобасомонињои рўзгори мар­
думи дењ, фољиаи «пахтаву мазор»-ро 
рўйи тасвир овардааст. 

Гуфтан наметавон, ки дар солњои 
60-80-ум насри бадеї аз берангињои 
ќолабї набаромада буд. Эљодиёти Ў. 
Кўњзод, С. Турсун, Б. Фирўз, А. Самад 
ва чанде дигар гувоњи њоланд. Шеваи 
нави эљод, бахусус, дар офариниши 
њикоя дар мисоли осори Фазлиддин 
Муњаммадиев нимаи дуюми солњои 
50-уми асри XX зуњур кард. 

Нависанда тавассути таљрибаи 
эљодї ва њунари волои бадеї исбот на­
муд, ки жанри њикоя имконоти васеи 
тањлили интеллектуалии воќеиятро 
дорад, љињати тасвири инсон ба вуљуд 
овардани характерњои барљастаи ада­
бї, зуњури тафаккури эстетикии ќа­
ламкаш аз ќиссаву роман кам нест.

Њафиз РАЊМОН,
адабиётшинос

    ФУРЎЃИ СУБЊИ ДОНОЇ КИТОБ АСТ ФУРЎЃИ СУБЊИ ДОНОЇ КИТОБ АСТ 

    ШОЊКОРШОЊКОР

Ба дониш равонро тавонгар кунед
Шоњасари љовидонаи Ња­

ким Абулќосими Фирдавсї 
«Шоњнома» яке аз арзиш­
мандтарин осори таърихию 
бадеї ва фарњангист, ки 
моњияти умумибашарї до­
рад. 

Шоири бузург бо њуна­
ри воло барои насли дирўзу 
имрўз ва ояндаи миллати 
хеш паёмњои худогоњию 
худшиносї ва инсондўстию 
ватанпарастї мерасонад.

Дар мењвари андешањои 

худ шоир хираду хирадмандї ва донишандўзиро 
љой дода, сари њар як гуфтор онњоро ёдрас намуда, 
ба инсон панд медињад, ки танњо ба ин васила, мета­
вонад тавоною неруманд бошад.

Ў таъкид мекунад, ки илму донишро фаќат бо 
ранљу зањмати љону тан ба даст овардан мумкин 
аст, ки аз самарааш ба дилу дидањо фурўѓу рўшної 
мерасад ва њатто аз он дили пири солхўрда ќудрати 
љавонї меёбад.

Чунончи:
Ба ранљ андар орї танатро равост,
Ки худ ранљ бурдан ба дониш сазост.
Биёмўзу бишнав зи њар донише,
Биёбї зи њар донише ромише.

Тавоно бувад, њар кї доно бувад,
Зи дониш дили пир барно бувад.

Панду њикмат ва шоњбайту андарзњои ин шоњ­
кории беназир љанбаи ќавии тарбиявї дошта, ба­
рои парваридани хислатњои нек, далеру њушманд 
ва ватандўст тарбия намудани насли наврас наќши 
муњим мебозад.

Ба хотири њар чи бештар огањї ёфтан аз таъри­
ху тамаддун ва фарњанги пурѓановати ниёгони хеш, 
тањкими худшиносиву вањдати миллї ва мустањкам 
намудани пояњои Истиќлоли давлатї бо дастури 
Асосгузори сулњу вањдати миллї – Пешвои мил­
лат, Президенти Љумњурии Тољикистон муњтарам 
Эмомалї Рањмон китоби «Шоњнома» дар ду љилд 
ба њар хонаводаи тољик таќдим гардид. 

Муњиддин ЯТИМ,
 омўзгори муассисаи тањсилоти

 миёнаи умумии №31-и ноњияи Файзобод

Ду навъи њаќиќат дар адабиёт – бадеї ва њаётї

Бе њаќиќати зиндагї њаќиќати 
бадеї вуљуд дошта наметавонад, 
инчунин, бе эътимоднокии бадеї 
худи њаётро ба тору пуди асари 
њунарї наметавон дохил кард. 

Ба кажжию норостї кам гарой,
Љањон аз пайи ростї шуд ба пой.

Абушакури Балхї ФАНЊОИ ДАЌИЌ

19 октябр дар Боѓи фарњангию фароѓатии ба номи Абулќосим Фирдавсии пойтахт Иди Мењргон, Фестивал-намоиши мањсулот ва техникаи кишоварзї баргузор гардид.

Масъалањои химиявї
(Идома аз шуморањои гузашта)

135. Барои њосил кардани мањлули 
20-фоизаи хлориди калсий ба 140 г об 
чанд грамм намакро илова бояд кард? 

Њал: Аввал бояд бидонем, ки мас­
саи мањлул ба суммаи массаи њал­
кунанда (намак) ва њалшаванда (об) 
баробар аст: 

m
мањлул

 = m
њалкунанда

 + m
њалшаванда

 = 140 + х
Бо истифода аз формулаи ω% = 

m
њалшаванда

 ∙ 100%
m

мањлул

 мањлулњо массаи мод­

даи њалшударо меёбем:

20% = х ∙ 100%
140 + х

 

100х = 20х + 20 ∙ 140; 
80х = 2800; 

х = 2800
90  = 35 г намак

Тарзи њалли 2. Њиссаи массаи обро 
дар мањлул муайян мекунем:

ω% (об ё њалкунанда) = ω% (мањлул) 
– ω% (намак ё њалшуда)

ω% = 100% – 20% = 80% об
Массаи намаки иловашударо му­

айян мекунем:
140г об – 80%
хг CaCl

2
 – 20%

х = 140 ∙ 20
80

 =35 грамм CaCl
2

Тарзи њалли 3. Бо истифода аз 
формулаи одии НАМАК + ОБ = 
МАЊЛУЛ. Дар ин формула мањлулро 
њамеша 100% ќабул мекунем ва суммаи 
фоизњои намак ва об бояд ба 100% ба­
робар бошад. Дар ин љо фоизи дода­
шуда ба моддаи њалшуда (намак) дахл 
дорад, яъне, 20% дар зери намак гузош­
та мешавад. Њар як воњиду шартро дар 

љои худаш гузошта њисоб мекунем:
хг – 140г – (Х + 140)

НАМАК + ОБ = МАЊЛУЛ 

х = 20 ∙ 140
80

 =35 г

20% – 80% – 100%
Љавоб: 35 г

136. Барои њосил кардани мањлули 
10-фоизаи ишќор ба 180 грамм об чанд 
грамм њидроксиди калийи сахтро ило-
ва кардан лозим аст? 

Њал: Аввал бояд бидонем, ки 
массаи мањлул ба суммаи массаи 
њалкунанда (ишќор) ва њалшаванда 
(об) баробар аст: 

m
мањлул

 = m
њалкунанда

 + m
њалшаванда

 = 180 + х
Бо истифода аз формулаи ω%= 

m
њалшаванда

 ∙ 100%
m

мањлул

 мањлулњо массаи мод­

даи њалшударо меёбем:

10% = х ∙ 100%
180 + х

 = 16%

100х = 10х+10 ∙ 180; 
90х = 1800; 

х = 1800
90  = 20 г намак

Тарзи њалли 2. Њиссаи массаи обро 
дар мањлул муайян мекунем:

ω% (об ё њалкунанда) = ω%(мањлул) 
– ω% (намак ё њалшуда)

ω%=100%-10%=90% об
Массаи њидроксиди калийи сахти 

иловашударо муайян мекунем:
180 г об – 90%
хг KOH – 10%) 

х = 180 ∙ 10
90

 = 20 грамм KOH
Тарзи њалли 3. Бо истифода аз 

формулаи одии НАМАК + ОБ = 
МАЊЛУЛ. Дар ин формула мањлулро 

њамеша 100% ќабул мекунем ва суммаи 
фоизњои намак ва об бояд ба 100% ба­
робар бошад. Дар ин љо фоизи дода­
шуда ба моддаи њалшуда (намак) дахл 
дорад, яъне, 10% дар зери намак гу­
зошта мешавад. Њар як воњиду шартро 
дар љои худаш гузошта њисоб мекунем:

хг – 180г – Х+180)
НАМАК + ОБ = МАЊЛУЛ 

х = 180 ∙ 10
90

 = 20 г 

10% – 90% – 100% 
Љавоб: 20 г

137. Аз 200 г мањлули 12-фоизаи 
нитрати калий 50 г обро бухор кар-
данд. Њиссаи массаи (бо %) намакро 
дар мањлули њосилшуда муайян кунед. 

Њал: Њангоми аз 200 г мањлул бу­
хор намудани 50 г об массаи мањлул ба 
150 г баробар мешавад ва бо форму­
лаи зерин њисоб карда мешавад:

m
1
 ∙ ω%

1
 = m

2
 ∙ ω%

2
200 ∙ 12= 150 ∙ х; 

х = 120 ∙ 12
150

 = 16%
Љавоб: 16%

138. Аз 150 г мањлули 8-фоизаи сул-
фати калий 30 г обро бухор карданд. 
Њиссаи массаи (бо %) намакро дар 
мањлули њосилшуда муайян кунед. 

Њал: Њангоми аз 150 г мањлул бу­
хор намудани 30 г об массаи мањлул ба 
120 г баробар мешавад ва бо форму­
лаи зерин њисоб карда мешавад:

m
1
 ∙ ω%

1
 = m

2
 ∙ ω%

2
150 ∙ 8 = 120х; 

х = 150 ∙ 8
120

 = 10% 
Љавоб: 10%

139. Аз 300 г мањлули 8-фоизаи сул-
фати магний 100 г обро бухор карданд. 
Њиссаи массаи (бо %) намакро дар 
мањлули њосилшуда муайян кунед. 

Њал: Њангоми аз 300 г мањлул бу­
хор намудани 100 г об массаи мањлул 

ба 200 г баробар мешавад ва бо фор­
мулаи зерин њисоб карда мешавад:

m
1
 ∙ ω%

1
 = m

2
 ∙ ω%

2
300 • 8 = 200х; 
х = 300 ∙ 8

200
 = 12%

Љавоб: 12%
139. Ба 300 г мањлули 15-фоизаи ни-

трати натрий боз 40 г њамин намакро 
илова карданд. Њиссаи массаи (бо %) 
намакро дар мањлули њосилшуда му-
айян кунед.

Њал: Барои њалли ин масъала аз фор­
мулае истифода мебарем, ки онро «ба 
мањлул илова кардани њалшаванда» ме­
номанд ва он чунин намуд дорад: 

m
1
 ∙ ω%

1
 + m

2
 ∙ 100% = m

3
 ∙ ω%

3
Дар ин љо «m

1
» масссаи мањлули 

аввала аст ва «ω%
1
» њиссаи массаи 

моддаи њалшуда дар ин мањлул, «m
2
» 

массаи њалшаванда (кислота, ишќор 
ва намак)-и ба мањлул њамроњ кар­
дашуда ва њиссаи массаи он њамеша 
ба 100% баробар аст, «m

3
» ин њосили 

љамъи массањои мањлули аввала ва 
њалшавандаи иловакардашуда ме­
бошад (яъне, m

3
 = m

1
 + m

2
) ва «ω%

3
 

« ин њиссаи массаи моддаи њалшуда 
дар мањлули баъди илова намудани 
њалшаванда њосилшударо ифода ме­
намояд. Аз маълумоти боло истифода 
бурда, воњидњоро дар љояшон монда 
масъаларо њал менамоем:

300 ∙ 15 + 40 ∙ 100 = (300 + 40) ∙ х;
4500 + 4000 = 340х; 
340х = 8500; 
х = 8500

340
 = 25%

Љавоб: 25%

С. ШОДИЕВ, 
доктори PhD-и ДДТТ

ба номи Абуалї ибни Сино,
Љ. АЛИЕВ, 

донишљўи ДБССТ

    ЌОБИЛИЯТИ ЗЕЊНЇЌОБИЛИЯТИ ЗЕЊНЇ

ЊАЛЛИ МАСЪАЛАЊО ДОИР БА ОЛИМПИАДА
(Идома аз шуморањои гузашта)

Машѓулияти чилу якум 
(синфњои 5-7) 

568. Суммаи ду адад ба 499 
баробар аст. Яке аз ададњо 
бо раќами 4 тамом мешавад. 
Агар ин раќамро хат занем, 
он гоњ адади дуюм њосил ме­
шавад. 

569. Адади дураќамаеро 
ёбед, ки њангоми раќами во­
њидњояшро хат задан, 14 ма­
ротиба кам мешавад. 

570. Соати 12-и рўз аќра­
бакњои соатї ва даќиќавї 
њамљоя мешаванд. Пас аз чанд 
даќиќа онњо боз њамљоя меша­
ванд? 

571. Агар ба 4
9

 њиссаи но-

маълум адади 3 7
11

 љамъ карда 

шавад, он гоњ адади 7 7
11

 њосил

мешавад. Адади номаълумро 
ёбед. 

572. Дар 3 ќуттї чормаѓз 
њаст. Дар ќуттии якум назар 
ба ду ќуттињои дигар њамљоя 6 
дона камтар, дар ќутти дуюм 
назар ба ќуттињои якум ва 
сеюм 10 дона камтар чормаѓз 
њаст. Ќуттии сеюм чанд дона 
чормаѓз дорад?

573. Муодиларо, ки ќисми 
чапи он 10 љуфт ќавс дорад, 
њал кунед: 

(х – (х – ... – (х – 1))) = 1. 
574. Оё суммаи 1 + 2 + 3 + 

... + (k – 1) + k дар ягон ќимати 
натуралии k бо раќами 7 та­
мом шуда метавонад?

575. Исбот кунед, ки агар 
суммаи ду адади натуралї 
аз 13 хурд бошад, њосили 
зарби онњо аз 36 калон на­
мешавад. 

576. Кадоме аз ададњои 
2222, 2222, 2222, 222, 2222, 2222, 2222 

калонтарин аст? 
577. Чї хел чорто санги 

тарозу лозим аст, ки бо ёрии 
онњо дар паллањои тарозу шу­
мораи дилхоњи килограммњои 
на аз 40 калонро баркашидан 
мумкин бошад? 

578. Кадоме аз ду касрњои    
22
35

 ва 110
177

 калон аст? 

579. Кадомаш калон аст: 
2021
2023

  ё  2022
2024

 ?

Њалли масъалањо 
ва нишондоди онњо

568. 45 ва 454. Њал. Бигузор 
адади якум x ва адади дуюм y 
бошад, он гоњ x + y = 499 ва   
10x + 4 = y мешавад. 

Ќимати y-ро ба муодилаи 
якум гузошта, онро њал меку­
нем:

x + (10x + 4) = 499; 
11x = 495; 

x = 495 : 11 = 45. 
Яъне, адади якум ба 45 ба­

робар аст. Пас, адади дуюм x 
= 10x + 4 = 10 ∙ 45 + 4 = 454 ме­
шавад. Њамин тавр, ададњои 
матлуб 45 ва 454 мешаванд.

569. 14 ва 28. Њал. 1) Бигу­
зор (10x + у) - адади дураќама 
бошад. Агар раќами воњидњо 
хат зада шавад, x њосил меша­
вад. Пас, 14x = 10x + у; 4x = 
у мешавад. Он гоњ 10x + у = 
10x + 4х = 14х  шуда, њангоми 
x = 1 будан, 14, њангоми x = 2 
будан, 28 њосил мешавад. 

570. Пас аз 65 5
11

  даќиќа. 

571. 9. Њал. Адади номаъ­
лумро бо х ишора карда, му­
одилаи зеринро тартиб меди­
њем: 

4
9

 х + 3 7
11

 = 7 7
11

 . 

Аз ин љо 4
9

х= 84
11

 – 40
11

; 4
9

 х=4; 

х = 4 ∙ 9
4

 = 9 мешавад. 

572. 8 дона чормаѓз. Бигу­

зор, х, у, z мувофиќан шумо­
раи чормаѓзњо дар ќуттињои 
якум, дуюм ва сеюм бошад. 
Ду муодила тартиб медињам:  
х + 6 = y + z,  y + 10 = x + z. Он 
гоњ онњоро љамъ карда, 2z=16-
ро њосил мекунем. 

573. k-адади дилхоњ мебо­
шад. Ќайд мекунем, ки њамаи 
x-њои њамсоя пас аз пўшидани 
ќавсњо аломатњои гуногунро 
мегиранд, пас, суммаи љамъ­
шавандањои монанди x-ро 
дарбаргиранда ба 0 баробар 
аст. Пеш аз адади 1 дањто ми­
нус меистад. Бо ибораи дигар, 
пас аз кушодани ќавсњо баро­
барии 1 = 1 њосил мешавад. 

574. Наметавонад. Агар 

суммаи 1 + 2 + 3+...+k = 
k(k + 1)

2
бо 7 тамом шавад, он гоњ k(k+1) 
бо 4 тамом мешавад. Аммо 
k(k+1) фаќат бо раќамњои 0, 
2, 6 тамом шуда метавонад. 

575. Исбот: Фарз мекунем, 
ки њосили зарби ду адади 
натуралї аз 36 калон аст, пас, 
яке аз онњо аз 6 калон мешавад 
(зеро агар њарду зарбшаванда 
аз 6 калон набошанд, њосили 
зарби онњо аз 36 калон нест). 
Агар яке аз љамъшавандањо 
аз 6 калон бошад, он метаво­
над ба 7, 8, 9, 10 ё 11 баробар 
шавад; пас љамъшавандаи ди­
гар мувофиќан аз 5, 4, 3, 2 ё 1 
калон нест. Дар њар яке аз ин 
њолатњо, њосили зарб аз 35, 32, 
27, 20 ё 11 калон нест. Ин ба 
фарзияи ќабулшуда мухолиф 
аст, ки исботаш лозим буд.

Пас, њосили зарби ду ада­
ди натуралї, ки суммаи онњо 
аз 13 хурд аст, њангоми ба 6 
баробар будани ин ададњо ка­

лонтарин мешавад. 
576. Адади 2222 калонтарин 

аст.
577. 1 кг; 3 кг; 9 кг; 27 кг. 

Њал. Барои њалли ин масъала, 
бояд чорто сангро бо вазнњои 
мувофиќ интихоб кард, то бо 
гузоштани онњо дар паллањои 
гуногуни тарозу (яъне, дар 
њамон тарафи вазни чиз ё 
дар тарафи муќобил), њамаи 
вазнњои бутуни аз 1 то 40 ки­
лограммро баркашидан мум­
кин бошад. 

Барои ба даст овардани 
њамаи вазнњои аз 1 то 40 кг, 
чорто санг бо вазнњои зерин 
лозим аст: 1 кг, 3 кг, 9 кг, 27 
кг. Яъне, љамъи вазнњои ин 
чорто санг 1 + 3 + 9 + 27 = 40 
кг мешавад.

578. 22
35

 = 110
175

 > 110
177

 . 

579. 2021
2023

 > 2022
2024

. Њал. Каср-

њои додашударо ба намуди зе­
рин муќоиса мекунем: 

2021
2023

 ˅ 2022
2024

; – 2022
2024

 ˅– 2021
2023

.

Ба њар ду тарафи ифодаи 
њосилшуда 1-ро љамъ меку­
нем:

1 – 2022
2024

 ˅ 1 – 2021
2023

; 

2
2024

 ˅ 2
2023

 .

Аз ду касри сураташ якхе­
ла њамонаш калон аст, ки агар 
махраљаш хурд бошад. Пас, 

2
2024

 < 2
2023

  ё ки  2021
2023

 > 2022
2024

 

мешавад.

Мамадљон МАЊКАМОВ,
профессори кафедраи 
методикаи таълими 

математикаи ДДОТ 
ба номи Садриддин Айнї

Бо дили пок маро љомаи нопок равост,
Бад мар онро, ки дилу љома палид асту палишт.

Абулњасани Кисої НАБЗИ МАОРИФ

Дар шањри Гулистон Форуми сеюми љавонони њавзаи дарёи Сир баргузор гардид.

    ЊИКМАТИ НИЁГОНЊИКМАТИ НИЁГОН

    МАСЪУЛИЯТМАСЪУЛИЯТ     КЎДАКИСТОНКЎДАКИСТОН

Омўзгорон дар љомеа љойгоњи муќаддас ва арзишманд доранд. 
Онњо инсониятро ба роњи маърифат рањнамої карда, илму до­
нишро њамчун чароѓи равшанбахш ба насли наврас мерасонанд.

Аз замонњои ќадим то имрўз омўзгорон њамчун пайраво­
ни њаќиќии маърифат ва парваришгарони руњу аќли инсоният 
шинохта шудаанд. Агар меъмор бо сангу гил хона бисозад, 
пас, омўзгор бо сухан ва дониш дилу аќл месозад. 

Мањз бо зањматњои устодон љомеа соњибфарњанг мешавад, 
миллат пеш меравад ва кишвар ояндаи дурахшон пайдо ме­
кунад. 

Дар асри технологияњои муосир ва љањонишавии аќидањо, 
масъулияти омўзгорон боз њам бештар гардидааст. Онњо бояд 
на танњо донишњои фаннї, балки тафаккури илмї, љањонбинии 
муосир ва њисси масъулияти шањрвандиро низ дар шогирдон 
бедор намоянд. 

Муаллим меъмори љомеаи раќамї ва созандагони насли 
ояндаанд. Њар як сухани устод метавонад дар ќалби шогирд 
таъсир гузорад ва роњи зиндагии ўро муайян созад. 

Омўзгорон бояд ба кори худ на њамчун вазифа, балки 
њамчун рисолат бингаранд. Онњо медонанд, ки миллат ба онњо 
ниёз дорад. Њар шогирди соњибдониш ва инсони хушхулќ ме­
ваи боѓи зањмати омўзгор аст. 

Мањз омўзгоронанд, ки пойдевори давлатро бо дониш 
ва фарњанг устувор месозанд. Ќадршиносї ва арљгузорї ба 
омўзгор, дар асл, ќадршиносї ба худи миллат ва сарнавишти 
он мебошад.

Парвиз ЯТИМОВ, 
декани факултети химия ва биологияи 

ДДБ ба номи Носири Хусрав,
Саидшоњи САФАРХОН, 

омўзгори кафедраи химияи органикї ва 
биологияи ДДБ ба номи Носири Хусрав

«Барномаи давлатии рушди тањсилоти то­
мактабї дар Љумњурии Тољикистон барои 
солњои 2020-2025» ќабул шудааст. Мувофиќи 
талаботи барномаи мазкур ташкилу таъсиси 
муассисањои томактабї – марказњои инкишо­
фи кўдак ба роњ монда шуда, кўдакони синни 
томактабї ба таълиму тарбия фаро гирифта 
мешаванд. Вобаста ба ин, шуруъ аз соли 2020 
теъдоди муассисањои томактабї меафзояду 
шароити таълим дар онњо бењтар мегардад. 
Дар назди муассисањои тањсилоти миёнаи уму­
мии шањру навоњї марказњои инкишофи кўдак 

ташкил карда шудаанд. 
Сифати таълиму тарбия дар сурате баланд 

мегардад, ки муассисањои тањсилоти томактабї 
бо кадрњои соњибихтисос, шароитњои зарурї 
таъмин бошанд. Кор бо кўдак талабот ва 
ќоидањои хоси худро дорад. Њам љисм ва њам 
руњу равони онњо бисёр њассосу нозук аст. 

Фирўза МАЊКАМОВА, 
мураббияи ширхоргоњ- кўдакистони №159-и 

ноњияи Шоњмансур

Дар ноњия 6 кўдакистон мављуд аст, ки дар 
мавзеъњои гуногуни ноњия љойгиранд. Дар ин 
муассисањои томактабї 9 гурўњ бо фарогирии 
169 кўдак, ки 72 нафар духтар мебошанд, таъ­
лиму тарбия мегиранд. Бо тарбиятгирандагон 
10 мураббї ва як сармураббї кор мебаранд, ки 

аз онњо 4 нафар дорои маълумоти олї, 3 нафар 
соњиби маълумоти миёнаи омўзгорї буда, 3 
нафар маълумоти миёнаи умумї доранд. Ло­
зим ба зикр аст, ки дар кўдакистонњо забонњои 
русї ва англисї омўхта мешаванд, тадриси 
забони давлатї дар муассисањои тарбиявии 
ноњия бо маром љараён дорад. 

Ба љуз кўдакистонњо, дар назди мактабњои 
ноњия марказњои инкишофи кўдак бо фароги­
рии 285 нафар амал мекунанд. Айни њол шу­
мораи ин марказњо ба 12 адад расонида шуда­
аст. Ба тарбияи кўдакон 14 мураббї-омўзгор 
машѓуланд, ки аксарашон соњиби маълумо­
ти олиянд ва 5 нафар дар курсу семинарњои 
такмили ихтисос савияи касбии худро сайќал 
додаанд. Сол ба сол шумораи муассисањои 
томактабї дар ноњия афзун мегардад, ки 
бешубња, гувоњи рушди бемайлони тањсилоти 
томактабї дар ин гўшаи дурдасттарини Ватан 
мебошад. 

Љангибеки УЛФАТШОЊ,
«Омўзгор»

Ќисмати зиёди адибони адабиёти 
классикии тољикро метавон ба унво­
ни педагогњои мардумї ёд кард. Онњо 
дар асарњои пурарзиши назмиву нас­
рии хеш бо истифода аз таљрибаи 
њаёт афкори њикматбор иброз дошта­
анд. Дар осори ин адибон тарѓиби 
илмомўзиву донишандўзї, некиву 
накукорї, ростиву росткорї, кумак 
ба ниёзмандон, эњтироми бузургон, 
парњез аз кирдорњои бад, пеша наму­
дани саховату карам, инсондўстї ва 
дањњо хислати њамидаи дигар ба на­
зар мерасанд. Адабиёти ниёгони мо 
бо фарогирии панду андарзњои олї 
шуњрати поянда дарёфтааст. Ин хусу­
сияти он боис гардидааст, ки эљодиёти 
аксар адибони мо ба забонњои гу­
ногуни дунё тарљума гардида, мав­
риди бањрабардории халќњо ќарор 
бигирад. Вобаста ба ин, аз љумла, 

метавон аз рубоињои Хайём, «Масна­
вии маънавї»-и Љалолуддини Балхї, 
осори Ибни Сино, ашъори Саъдии 
Шерозї ва дигарон ном бурд.

Эљодиёти соњибќирони шоирон, 
устод Абуабдуллоњи Рўдакї бар пояи 
ахлоќ бунёд ёфтааст. Ў њанўз њазор 
сол ќабл гуфта буд:

Бирав, зи таљрибаи рўзгор бањра бигир,
Ки бањри дафъи њаводис туро ба кор ояд.
Зиндагї барои њар инсон мураббии 

бузург аст. Инсон бояд аз таљрибаи 
рўзгор пайваста омўзад, то дар барта­
раф намудани мушкиливу муаммоњои 
њаёт аз он таљрибањо истифода намояд.

Љойи дигар низ вобаста ба мавзуи 
мазкур шоир чунин иброз намудааст:

Њар кї н-омўхт аз гузашти рўзгор,
Низ н-омўзад зи њељ омўзгор.
Яке аз омўзгорони (педагогњои) 

мардумии тољик Абулќосими Фир­

давсї мањсуб меёбад, ки бо «Шоњ­
нома»-и безаволи худ машњур гар­
дидааст. Мутолиаи ин њамоса насли 
наврасро њидоят мекунад, ки њам­
чун шахси ватандўсту ватанпараст, 
худогоњу хештаншинос, љасуру шу­
љоъ ба камол бирасад. Достонњои 
пањлавониву ќањрамонии «Шоњнома» 
шахсро бо гузаштаи дури ниёгон 
ошно месозад ва барои соњиб шу­
дан ба ѓурури миллї поя мегузорад. 
Маълум, ки агар кас гузаштаи худро 
надонад, ояндаашро бунёд карда на­
метавонад. Аз ин љост, ки бо дастури 
Пешвои миллат китоби мазкур ба њар 
хонаводаи тољик таќдим карда шуд. 

Дар «Шоњнома» рољеъ ба тарѓиби 
омўхтани илму дониш чунин омада­
аст:

Касе, к-ў ба дониш тавонгар бувад,
Зи гуфтору кирдор бењтар бувад.
Ба дониш бувад мардро обрўй,
Ба бедонишї, то тавонї, мапўй.
Дар њаќиќат, соњиби дониши му­

каммал њам дар гуфтор ва њам дар 
кирдор намуна буда, мањз тавассути 
илму хирадаш дар љамъият обрую ну­
фуз пайдо менамояд.

Дар «Шоњнома» аќидањои ватан­
дўстона мавќеи муњим доранд. Ќањ­
рамонони асар Фаридун, Рустам, 
Суњроб, Кова ва дигарон дар њимояи 
марзу бум, хоки поки Ватан љони худ­
ро дареѓ надоштаанд. Насли наврас 
баъди ошної бо корномаи образњои 
«Шоњнома» Ватани худро бештар дўст 

медорад ва њимояи онро шаъну шараф 
медонад. Њаким Фирдавсї фармуда:

Њама сар ба сар тан ба куштан дињем,
Аз он бењ, ки кишвар ба душман дињем.
Оре, мањз муттањидиву тифоќии 

мардум боиси пойдории сулњ дар киш­
вар мегардад.

Тарѓиби илму дониш дар ашъори 
Носири Хусрав низ хеле зиёд ба назар 
мерасад. Дар назари мутафаккир илм 
љавњари биниш буда, љон њам бо илм 
зинда аст:

Тан ба љон зинда асту љон зинда бо илм,
Дониш андар кони љонат гавњар аст.
Адабиёти ниёгони мо саросар фа­

рогири панду ахлоќ аст. Огоњии њар 
чи бештар аз ин дурдонањо шахсро 
аз кирдорњои норавову номаќбул ва 
ахлоќи бад дур нигоњ медорад. Инчу­
нин, аз бар намудани порчањои наз­
миву насрї аз адабиёт њофизаи шахс­
ро ќавї намуда, захираи луѓавияшро 
ѓанї месозад, ба кас дар баёни фикр 
доир ба мавзуъњои мухталиф кумак 
мерасонад. 

Љавонони мо дар омўхтани илму 
дониш дар заминаи мероси арзишман­
ди гузаштагони хеш фаъол бошанд ва 
ба ин восита дар рушди Тољикистони 
соњибистиќлол сањмгузорї намоянд. 

Азиза ЊОДИБОЕВА, 
номзади илмњои фалсафа, 

ходими илмии Институти илмї-
тадќиќотии илмњои љомеашиносии ДДХ 

ба номи академик Бобољон Ѓафуров

Меъмори фардои миллат

Гарави инкишофи зењниву љисмонии кўдакон

Рушди тањсилоти томактабї дар Мурѓоб 

Ба дониш бувад мардро обрўй 

Њамасола ба муассисањои тањсилоти миё­
наи умумии кишварамон њазорон нафар кўдак 
ба синфи якум ќабул карда мешаванд. Дар ин 
миён хонандагоне њастанд, ки дар муассисањои 
томактабї, тањсил кардаанд, ки бо рафтору 
гуфтор, њушёриву зиракї ва аз дигарон фарќ ме­
кунанд. 

Мурѓоб баландтарин минтаќаи 
Љумњурии Тољикистон буда, иќлимаш 
дар ќиёс бо дигар мавзеъњои Ба­
дахшон хунук аст, лекин ба ша­
рофати ѓамхорињои њамешагии 
Њукумати Љумњурии Тољикистон 
сатњи зиндагї дар ин ноњия хеле 
боло рафтааст. Сол ба сол минтаќа 
ба дастовардњои чашмраси иќти­
содию иљтимої ноил  мешавад, ки 
дар мисоли пешрафти соњаи мао­
риф, аз љумла, рушди тањсилоти 
томактабї дидан мумкин аст. 

Њусейн Ализода омўзгори биологияи лит­
сейи «Умари Хайём»-и шањри Душанбе дергоњ 
орзуи ширкат варзидан дар озмуни «Омўзгори 
соли Тољикистон»-ро дар дил мепарварид. Ав­
валин бор соли 2020, сипас солњои 2023 ва 2024 
номи ў дар рўйхати иштирокчиён сабт ёфт. Он 
солњо њарчанд иштирок дар озмуни мазкур му­
яссараш шуд ва дар даврњои ноњиявию шањрї 
сазовори љойњои намоён гардид, аммо раси­
дан то ба даври љумњуриявї њамоно таљрибаву 
зањмати зиёдро таќозо дошт. 

– Гарчи дар оѓоз ба даври љумњуриявии оз­
мун роњ наёфтам, руњафтода нашудам. Пай­
васта зањмат мекашидам, меомўхтам, роњу 
усулњои нави таълимро пайгирї мекардам. Дар 
дарсњоям усулњои муосири таълимро дар омех­
тагї бо унсурњои классикї љорї менамудам,-
иброз медорад муаллим.

Кўшишу зањмати омўзгор Њусейн Ализо­
да натиљаи хуб ба бор овард. Соли љорї ў дар 
ќатори 5 нафар омўзгори варзида аз минтаќањои 
гуногуни кишвар ба даври љумњуриявии озму­
ни «Омўзгори соли Тољикистон – 2025» роњхат 
гирифт. Довталабон аз рўйи њафт шарти озмун 
сабќат намуданд. 

– Дар раванди ба хонандагон дарс додани 
дигар иштирокчиён мо низ дар синф њузур дош­
тем. Њар яке методу усулњои љолибро истифода 
мебурданд. Бароям бештар пешнињоди мавзуи 
нав, алоќаманд кардани он бо дарсњои гузаш­
та, бо дигар фанњо, тарзи истифодаи аёниятњои 
Хушрўз Темиров-омўзгори таърих ва њуќуќи 
мактаби Президентї барои хонандагони бола­
ёќат дар шањри Бўстон ва Диловар Саъдуллоев-
омўзгори забони англисии муассисаи тањсилоти 
миёнаи умумии раќами 8-и ноњияи Данѓара 
писанд омад. Дар умум, дарси њама њамкасбон 
хубу хотирмон буд,-мегўяд ў. 

Њусейн Ализода низ дар иљрои шартњои 
озмун фаъолона иштирок намуда, мањорати 
педагогии худро дар сатњи баланд нишон дод. 
Мањорату малакаи омўзгориаш аз љониби му­
тахассисони соња ва њайати њакамони озмун 
бањои баланд гирифт. Зимни таљлили Рўзи 
омўзгорон њамчун ѓолиби «Омўзгори соли 
Тољикистон-2025» соњиби љоми озмун, диплом 
ва мукофотпулї дар њаљми 30 њазор сомонї 
гардид.

– Омўзгор бояд, пеш аз њама, касбашро 
дўст дорад, дониши хуб дошта бошад ва пай­
васта биёмўзад. Дар баробари ин, мањорати бо 
хонандагон кор кардан, дода тавонистани до­
нишро соњиб бошад. Агар ў ин хаслатњоро доро 
бошад, дар љомеа соњибикром мегардад,-бо та­
бассум изњор медорад Њ. Ализода. 

Мењри касб њанўз овони тањсил дар макта­
би миёнаи раќами 43-и ноњияи Сино дар ќалби 

Њусейн Ализода пайдо гардид. Айёми наврасї 
касбу кори гуногунро барои фаъолияти мин­
баъда интихоб мекарду аммо фикраш зуд 
таѓйир меёфт. Мехост касберо интихоб бику­
над, ки ба василаи он дар љомеа маќому манза­
лат ва иззату эњтиром пайдо намояд ва ба мар­
дум нафъ биёварад. Пешаи орзуњояшро ў зимни 
дарсњои биологияи муаллима Сулњия Набото­
ва, муносибати хубу муњаббат ба шогирдон ва 
сари баланди ў миёни ањли љомеа пайдо намуд. 
Он айёмро Њусейн Ализода чунин ёд меорад:

– Муаллима дар љараёни дарс аз методњои 
гуногун истифода бурда, кўшиш мекард, шавќу 
завќи мо – шогирдонро нисбат ба омўзиши 
биология биафзояд. Њатто баъзе мавзуъњоро 
ба ман вогузор мекард, ки ба њамсабаќонам 
фањмонам. Ин тарзи муносибат масъулияти 
маро дар омўзиш бештар менамуд ва дарсњои 
муаллима боис шуд, ки њуљљатњоямро ба фа­
култети биологияи Донишгоњи давлатии омўз­
гории Тољикистон ба номи Садриддин Айнї 
супорам.

Донишгоњ муњити наве буду устодон рањ­
намои донишљўён. Њусейни љавон дар дарсњо 
фаъолона иштирок мекард… 

Соли 2018 фаъолияти омўзгор дар муассисаи 
тањсилоти миёнаи умумии раќами 97-и ноњияи 
Сино (замони донишљўи соли чорум будан) 
оѓоз шуд. Худи њамон сол ба муваффаќиятњои 
назаррас ноил гардид. Шогирдонаш дар олим­
пиадаи љумњуриявї аз фанни биология сазово­
ри љойњои 1 ва 2 гардиданду худи вай аз тарафи 
Вазорати маориф ва илм бо нишони «Аълочии 
маориф ва илми Тољикистон» сарфароз гардо­
нида шуд. 

– Омўзгорї пешаи пуршараф аст. То имрўз 
шогирдони зиёдам дар озмуну олимпиадањои 
љумњуриявию байналмилалї иштирок карда, 
сазовори љойњои намоён гаштанд. Ѓолибияти 
онњо бароям аз њама чиз муњим аст. Шогирди 
хуб сари болову рўйи сурхи омўзгор дар байни 
мардум аст,-бо ифтихор зикр кард. Њ. Ализода. 

Њусейн Ализода муаллифи маќолањои зиё­
ди илмиву оммавї ва методї мебошад, ки дар 
нашрияњои соњавї, аз љумла, «Омўзгор», «Маъ­
рифати омўзгор», «Маорифи Тољикистон» 
нашр гардидаанд.

Њамчунин, ў мураттиби якчанд дастури ме­
тодї ва яке аз муаллифони китобњои дарсии 
насли нав аз фанни биология барои синфњои 
7 ва 11 мебошад. Дар ин боб Њусейн Ализода 
чунин ќайд намуд: «Омўзгор бояд навовар ва 
њамќадами замон бошад. Кўшиш мекунам, аз 
афкору таљрибаи олимону педагогони љањон 
бањраманд гардам. Сипас донишњои андўхтаи 
худро дар амалия, дар рафти машѓулиятњо 
татбиќ намоям. Ба ин васила, таљрибаву метод­
њои нав ба нави таълимро дар маќолањоям инъ­
икос ва пешкаши њамкасбон мегардонам».

Њусейн Ализода омўзгори муваффаќест, ки 
бо интихоби касб эњтироми љомеа ва њаёти шоис­
таро дарёфтааст. Имрўз низ ў орзуњои зиёдеро 
дар дил мепарварад ва бањри амалї намудани 
он љањду талош мекунад. Мавсуф соли љорї бо 
Љоизаи давлатии Љумњурии Тољикистон барои 
олимону омўзгорони фанњои табиатшиносї, 
даќиќ ва риёзї ќадрдонї шуд. 

Шањноза БОБОМУРОДОВА,
 «Омўзгор»

    ОМЎЗГОРИ СОЛОМЎЗГОРИ СОЛ

Рўзи омўзгорон дар Тољикистон. 
Љамъомади тантанавиву бошукўњ дар 
«Кохи Суруш». Дар толор ањли зиё, 
собиќадорони соњаи маориф, омўзгорони 
шинохтаву барўманд аз тамоми гўшаву 
канори љумњурї њузур доранд. Чењрањо 
болида. Садои форами мусиќиву сароянда­
гон ва њатто, рўшаниву садои шараќќоси 
дастгоњњои аксу наворбардорї дар ќалби 
Њусейн Ализода танин андохта, хурсан­
диву фарањашро меафзуд… 

Самараи омўзишу зањмат 

Ба гетї бењ аз ростї пеша нест,
Зи кажжї батар њеч андеша нест.

Абулќосими Фирдавсї СИМО

Байни ДДОТ ба номи С. Айнї ва Донишгоњи миллии илмњои компютерї ва рушдёбандаи Покистон созишномаи њамкорї ба имзо расид.

Бо Парвина Абдурањмонова, ѓолиби озмуни 
љумњуриявии «Мураббии соли Тољикистон – 2025», 

дар кўдакистони «Ѓунчаи Истиќлол»-и шањри Ху­
љанд дар њалќаи кўдакон мулоќот намудем. 

Бо тарбиятгирандагон Парвина Абдурањмонова дар бораи 
дўстдории марзу буми кишвар ва гиромї доштани Истиќлолу 
вањдати миллї сухан меронд ва кўдакон дар васфи Ватан ва 
Тољикистон шеър мехонданд. 

Мо раванди суњбатро ба иштирок дар озмун ва таассуро­
ти хотирмону гуворо аз натиљаи он баргардонидем. Парвина 
Абдурањмонова иброз дошт: «Аз он шоду масрурам, ки дар 
даври шањрї, вилоятї ва љумњуриявии озмуни љумњуриявии 
«Мураббии соли Тољикистон – 2025» фаъолона иштирок на­
мудам. 

Ман дар њар даври озмун камбудињоро ислоњ намуда, 
ба даври љумњуриявї њаматарафа омода шудам. Душвор 
аст иштирок кардан дар чунин озмуни сатњи баланд бо иш­
тироки бењтаринњо. Ин масъулият, таљриба ва эљодкорию 
мањорати баландро таќозо мекунад. Бо масъулият ба озмун 
тайёрї дидам. Њатто дар хона њама дарсу баромадњои худ­
ро такрор мекардам ва гоње мешуд, ки шавњарам љойњои 
фаромўшнамудаамро ба ёдам меовард ва таъкид менамуд, 
ки ин хел баромад ва ё суханронї кунам, боз бењтар меша­
вад. Ман дар оилаи ањли маориф ба воя расидаам. Модарам 
солњои зиёд омўзгор буд ва шояд њамин роњнамоињояш буд, 
ки пешаи таълиму тарбияро интихоб намудам. Дар аввал дар 
Донишкадаи иќтисод ва савдои ДДТТ бо ихтисоси молия ва 
ќарз тањсил намудам, баъдан дар факултети тањсилоти томак­
табии ДДХ ба номи академик Бобољон Ѓафуров соњиби ихти­
соси нав гашта, фаъолиятамро дар кўдакистони №3 ба њайси 
ёрдамчии мураббї оѓоз кардам. Айни замон њамчун мураббї 
ба таълиму тарбияи атфол машѓулам. 

Кўдаконро дўст медорам, онњо дунёи ман њастанд, бо онњо 
мефахраму меболам. Бо камоли масъулият ба тарбия ва таъ­
лими созандагони фардои дурахшон машѓул мебошам. Дар 
тўли 10 соли фаъолият ба ман муяссар гардид, ки дар дили 
кучаки кўдакон мењру муњаббат нисбат ба китобу донишро 
љой дињам, бисёр сирру асрори нињони кўдаконро омўхта, 
њамроњи онњо ба дунёи зебои саршор аз мењру муњаббат ва 
поку беолоишашон ворид гардам».

Бањри такмил додани мањорати касбии худ ин мурабби­
яи фаъол дар озмуни шањрии «Ман касбамро дўст медорам» 
иштирок намуда, сазовори диплом гардид. Дар шуроњои 
педагогї, машваратњои назди мудир ва соатњои методї бо 
маърўзањои илмии хеш суханронї карда, дониш ва таљрибаи 
худро мунтазам сайќал медињад.

Тарбиятгирандагони мураббия дар озмунњои шањрии «До­
нояк», «Парчамат бодо парафшон» ва «Забон донї - љањон 
донї» иштирок намуда, сазовори мукофотњо гардидаанд.

П. Абдурањмонова ба навиштани маќола ва дастурњои 
методї низ машѓул аст. Дастурњои методиаш бо номњои «На­
мунаи машѓулиятњои сиёсї барои мураббиёни гурўњи калон», 
«Намунаи машѓулиятњои суробсозї дар гурўњи калон» ва 
«Расмкашї дар кўдакистон» њамчун маводи ёрирасон оид 
ба машѓулияти расмкашї барои муассисањои томактабї ба 
нашр расидаанд. 

– Бароям фаромўшношуданист, ки зимни таљлили Рўзи 
омўзгорон дар толори «Кохи Суруш»-и шањри Душанбе ма­
росими расмии љоизасупории ѓолибони озмуни љумњуриявии 
«Мураббии соли Тољикистон – 2025» баргузор гардид. Дар 
даври нињоии озмун панљ мураббии бењтарин аз минтаќањои 
гуногуни кишвар ширкат варзиданд. Шартњои озмун гуно­
гун буданд. Њайати њакамон ба баромади њама иштирокчиён 
бањои воќеї доданд ва ман бо гирифтани холњои баландта­
рин сазовор шудам», - мегўяд Парвина Абдурањмонова. 

Боиси ифтихор аст, ки муовини Сарвазири мамлакат ва ва­
зири маориф ва илми Тољикистон дар вазъияти тантанавї ба­
рои Парвина Абдурањмонова Љоми ѓолиб, Диплом, мукофоти 
пулї ва нишони «Аълочии маориф ва илми Тољикистон»-ро 
таќдим намуданд. 

Нуъмон РАЉАБЗОДА,
«Омўзгор»

    МУРАББИИ СОЛМУРАББИИ СОЛ

П. Абдурањмонова: Кўдаконро дўст 
медорам, онњо дунёи мананд

Дар тањќиќи шеваю лањљањои забо­
ни тољикї олимони зиёде сањм доранд. 
Њарљанд баррасии лањљањои забони то­
љикї пеш аз Инќилоби Октябр тавассути 
олимони рус, аз ќабили В. В. Григорев, 
А. А. Семёнов, П. Е. Кузнетсов сурат ги­
рифта бошад њам, баъди инќилоби маз­
кур бо кўшиши олимоне чун С. Айнї, 
И. И. Зарубин, В. С. Расторгуева, А. З. 
Розенфелд, Л. В. Успенская, Р. Л. Неме­
нова, А. Л. Хромов, Н. А. Кисляков, В. 
С. Соколова, Л. Бузургзода, О. Љалолов, 
Б. Ниёзмуњаммадов, Р. Ѓаффоров, Н. 
Бењбудї, Х. Њамроќулов, Ќ. Тоњирова, 
М. Эшниёзов, Ѓ. Љўраев, Ќ. Саидова, М. 
Мањмудов, М. Мањадов, Љ. Мурувватов, 
Б. Бердиев, Ш. Њайдаров, Н. Гадоев, С. 
Мирзоев, С. Ќурбонов ва дањњо нафари 
дигар равнаќу ривољ ёфт. 

Яке аз донишмандоне, ки тамоми ум­
ри пурбаракати худро сарфи тањќиќи 
масъалањои лањљашиносї кардааст, шод­
равон Мансур Мањмудов мебошад. 

Охири солњои панљоњум ва аввали 
солњои шастуми асри гузашта баъд аз 
хатми донишгоњ Мансур Мањмудов ба 
шуъбаи таърихи забон ва лањљашиносии 
Институти забон ва адабиёти ба номи 
Рўдакии АИ Тољикистон даъват шуда, 
ба тадќиќи масъалањои марбут ба 
лањљањо љалб мешавад. Бо таваљљуњ ба 
ин ки шуъбаи мазкур доир ба омўзиши 
шевањо ва тањќиќи масоили људогонаи 
лањљашиносї наќшаю барномањои махсус 
ва дастурамалњои муайян мураттаб наму­
да буд, доираи бањси тањќиќоти худро ва­
сеъ кард. Ин боис шуд, ки бо роњбарї ва 
њидоятњои олими шинохта В. С. Растор­
гуева олимони љавон барои љамъоварии 
маводи лањљањо ба як ќатор навоњии 
Тољикистону Ўзбекистон сафар намуд. 
Мансур Мањмудови љавон низ ба ин 
масъалаи муњимми илмї љалб мегардад. 
Баъдан, тавре ки худи устод менависад, 
«бо маќсади муайян кардани нуќтањои 
асосии мањалњои тољикнишини воњаи 
Ќашќадарё ва хусусияти лањљањои онњо 
шуъбаи таърихи забон ва лањљашиносии 
Институти забон ва адабиёти ба номи 
Рўдакии АФ РСС Тољикистон моњњои 
октябр-ноябри соли 1963 дар њайати шаш 
нафар ходими илмї ба вилояти номбур­
да экспедитсияи пешакї ташкил намуд». 
Бо вуљуди он ки дар он солњо фонди 
илмии лањљашиносии тољик мукаммал 
шуда, ба профессор В. С. Расторгуева 
имкони ба таври муќоиса баррасї кар­
дани шевањои забони тољикиро фароњам 
оварда, асари љамъбастии «Таљрибаи ба 
таври муќоиса омўхтани шевањои забо­
ни тољикї»-ро (1964) пешкаши ањли илм 
карда бошад њам, маводи љамъкардаи 
экспедитсияи мазкур нишон дод, ки 
дар њудуди Осиёи Марказї минтаќањои 
зиёди тољикнишине мављуданд, ки ба 
таври мукаммал омўхта нашудаанд. 
Лањљањои мањалњои тољикнишини воњаи 
Ќашќадарё аз љумлаи њамин гуна лањљањо 
ба шумор рафта, тањќиќи илмии лањљањои 
тољикони ноњияи Китоб ба уњдаи Мансур 
Мањмудов вогузор мешавад. Ин масъули­
ят М. Мањмудовро водор намуда буд, ки 
минбаъ ба ин масъала таваљљуњи махсус 
зоњир намуда, чандин бори дигар ба ин 
минтаќа сафарњои хидматї дошта бошад. 
Натиљаи љустуљўњо боиси он шуд, ки дар 
ихтиёри ў 10 њазор љумлаи гуфтугўйї, 
15 афсонаву наќл, беш аз 8 њазор кали­
ма ва 200 метр лентаи сабти магнитофон 
ќарор гирад. Ин мавод ба ў имкон дод, 
ки лањљањои тољикони ноњияи Китоби 
вилояти Ќашќадарёро мавриди баррасии 
илмї ќарор дињад. Дар шакли рисолаи 
илмї-тадќиќотї пешнињод кардани масъ­
алаи мазкур имтињони љиддии илмї ба­

рои мутахассиси љавон њисобида мешуд. 
Аммо, тавре ки мебинем, рисолаи илмии 
«Лањљањои тољикони райони Китоб» (Ду­
шанбе, 1978. – 278 с.) аз њамаи марњалањои 
озмоишї ва муњокимањо гузашта, аз тара­
фи муњаќќиќони барљаста бањои сазовор 
гирифт. Дар он доир ба масъалањои сис­
темаи ової махсусан, масъалаи таснифо­
ти садонокњо ва њамсадоњо, њодисањои 
муњимми савтии ассимилятсияю диссими­
лятсияи садонокњою њамсадоњо ва масъ­
алаи зада дар лањљањои ноњияи Китоб 
таваљљуњ зоњир карда, баъдан ба барра­
сии гурўњњои лексикї-грамматикии лањ­
љаи мазкур пардохта, хусусиятњои фарќ­
кунандаи категорияњои њиссањои нутќ 
дар лањљањои Китоб бори аввал мавриди 
омўзиш ќарор мегиранд. Дар рисола на­
мунаи луѓат ва љумлањо илњоќ гардида­
аст, ки њусни илмии асарро афзудааст. Ин 
асарро метавон бењтарин намунаи асари 
илмї-тадќиќотї шуморид. 

Аз солњои 60-и асри гузашта сар карда, 
мутобиќи наќшаи илмии шуъбаи шева­
шиносии Институти забон ва адабиёти ба 
номи Рўдакї тамоми неруњои корї барои 
иљрои супоришњои устод С. Айнї равона 
шуданд. Устод С. Айнї фармуда буданд, 
ки «хазинаи забони халќ њанўз дарбаста 
ва дастнорасида истодааст. Аввалин ва­
зифаи ташкилотњо ва шахсњое, ки дар 
ин соња кор мекунанд, дари ин хазинаро 
кушодан, луѓатњои зиндаи барљастаро 
аз он љо гирифта, ба як тадќиќоти илмї 
онњоро чоп намудан ва ба ин восита за­
бонро, чунон ки тараќќиёти имрўзаи мо 
талаб мекунад, васеъ намудан аст». Аз 
аввалин шахсе, ки ба љамъоварии луѓати 
халќї-гуфтугўйї машѓул шудааст, худи 
устод С. Айнї буд, ва дар «Дебоча»-и 
«Луѓати нимтафсилии тољикї барои за­
бони адабии тољик» чунин менигорад: 
«Ман дар ин китоб як хел луѓатњоеро да­
ровардам, ки онњо барои фоида бурдан аз 
адабиёти классикї ёрї медињанд, як хели 
дигари луѓатњоро даровардам, ки онњо 
барои фањмида хондани адабиёти нафи­
саи имрўза заруранд ва инчунин, як хел 
луѓатњоеро ѓун кардам, ки онњо аз хази­
наи забони зиндаи имрўзаи тољик буда, 
то ба њол ба љое ѓун нагардида ва дар 
навиштаљот кор фармуда шудаанд, ё ин ки 
бисёр кам кор фармуда шудаанд ва баъ­
зан дар маънињои хато ба кор бурда шу­
даанд. Ин ќисм луѓатњо бештар барои он 
касоне лозиманд, ки њаваси нависандагї 
ё ин ки журналистї доранд, аммо забони 
зиндаро камтар медонанд. Манбаъњои ин 
китоб дар панљоњ просенти охири «Ѓиёсу-
л-луѓот» ва «Бурњони ќотеъ» барин 
китобњои луѓати куњна ва китобњои адабї 
буда, дар панљоњ просенти якум забони 
зиндаи халќ аст, ки дар муддати умри он 
ќадар кутоњ набудаи худам дар дафтари 
хотири худам ѓун шудаанд». Фаъолияти 
устод С. Айнї панди бузурге барои му­
тахассисони соњаи лањљашиносї будааст, 
ки барои љамъоварии маводи лањљањои 
гуногун камари њиммат бастанд. 

Барои иљрои њадафњои неки илмї 
дар тўли солиёни дароз устод Мансур 
Мањмудов дар њайатњои гуногуни экс­
педитсияњои лањљашиносї иштирок ва ба 
беш аз њазор дењаи тољикнишини Осиёи 
Марказї сафар карда, маводи лањљавї 
љамъоварї кардааст. Ин мавод боиси 
ба вуљуд омадани луѓатњои лањљавие 
шуданд, ки назираш то имрўз вуљуд на­
дошт. Бо њаммуаллифии Бањром Берди­
ев «Луѓати мухтасари лањљањои Бухоро» 
(Душанбе, 1989. – 278 с.) манзури ањли 
илму адаб гардид, ки беш аз 5 њазор во­
жаро фаро мегирад ва мувофиќи усули 
луѓатнигории муосир сохта шудааст. 
Бо вуљуди мухтасар будани луѓат дар 
он калимаю иборањои муњимми халќї, 
воњидњои фразеологї, љумлањои мутаад­
диди лањљавї ва дар ин замина, ќабатњои 
гуногуни вожагонии лањљањои Бухоро 
гирд оварда шудаанд, ки барои тањќиќоти 
лањљањои мазкур муфид арзёбї мегардад. 

Дар баробари љамъоварии луѓати 
лањљањои Бухоро, устод М. Мањмудов 

дар љамъоварї ва тањияи луѓати шевањои 
дигари забони тољикї аз фаъолтарин хо­
димони илмї буд. 

Бо маќсади тањияи луѓати шевањои 
шимолї ва љанубии забони тољикї дањњо 
њазор фиши луѓавї пур карда шуда, дар 
сафарњои хидматии лањљашиносї онњоро 
такмил додаанд. Натиљаи ин зањматњо 
бо њаммуаллифии устод Ѓаффор Љўраев 
нашри «Луѓати шевањои забони тољикї» 
гардид, ки дар он маводи лањљањои ља­
нубии забони тољикї гирд омада буд. 
Ќисми дуюми ин луѓатнома дар замони 
бесарусомонињои солњои навадум дар 
нашриёт гум шуд ва барќарор карда­
ни он ба дўши устодон М. Мањмудов ва 
Ѓ. Љўраев вогузор шуд. Баъди чанд сол 
ва ковишњои зиёди лањљашиносї ба ин 
донишмандон муяссар гардид, ки луѓати 
гумшударо аз нав барќарор намоянд. 
Дар ќисми дуюми луѓатнома маводи 
гирдовардаи Бањром Бердиев низ исти­
фода шуд. Њамин тавр, луѓати лексикаи 
лањљањои љанубии забони тољикї бо номи 
«Фарњанги гўйишњои забони тољикї» 
(муаллифон: М. Мањмудов, Ѓ. Љўраев, Б. 
Бердиев, Душанбе), 2012. – 946 чоп шуд. 
Соли 2017 фарњанги мазкур аз љониби на­
шриёти «Дониш» бори дуюм ба табъ ра­
сид. Ин нашр дар таърихи луѓатнигории 
тољик њодисаи нодир буд. Дар ин фарњанг 
беш аз 25 њазор калимаю иборањо дар за­
минаи 100 њазор фиш, ки мураттибон аз 
мањалњои љанубии Тољикистон љамъ кар­
да буданд, тањия шудааст. Ин фарњанг ха­
зинаи бузурги лањљавиест, ки тавассути он 
имрўз ва баъд аз садсолањо њам метавон 
дар бораи хусусиятњои савтї ва дастурии 
шеваи љанубии забони тољикї тадќиќот 
анљом дод. Дар ин фарњанг ба хубї дида 
мешавад, ки дар он ќабатњои гуногуни 
маъної ва вожагонии лањљањои љанубї 
фаровон истифода шудаанд ва дар оян­
да метавон тавассути он луѓати муроди­
фот, калимањои зидмаъно ва ё њамгунњои 
лањљавї тадвин намуд. Калимањои со­
њавии ин фарњанг њамто надорад ва барои 
баррасињои истилоњоти соњавї воситаи 
пурарзиш ба шумор меравад.

Соли 2017 бо њаммуаллифии Ѓаффор 
Љўраев ва Содиќ Ќурбонов Мансур Мањ­
мудов тањти унвони «Луѓати мунтахаби 
калимањои хоси шева» китоби дигаре ба 
чоп расониданд, ки дар он калимањои 
хоси шева гирдоварї шудааст. 

Дар баробари ин, устод Мансур Мањ­
мудов дар тўли умри бобаракати худ 
беш 200 асару маќола навиштааст, ки ба 
масъалањои гуногуни марбут ба забони 
адабии тољикї, шевашиносї, таълиму 
тадриси ин фанњо дар мактабњои олии 
љумњуриамон мансубанд. Аз ин нуќтаи 
назар, осори устод М. Мањмудовро ба 
чанд гурўњ таќсим кардан мумкин аст. 
Асарњои бештари ў ба масъалањои илмї 
бахшида шудаанд. Ќисми муњимми ди­
гари фаъолияти устод ба тањияи дастуру 
воситањо ва барномањои таълимї барои 
мактабњои олии кишварро дар бар меги­
рад. Маќолањои зиёде ба масоили тарби­
яи ватанпарастї, худогоњию худшиносии 
миллии насли љавон бахшида шудаанд, 
ки дар давраи соњибистиќлолии кишвар 
нашр шудаанд. Яке аз самтњои фаъолияти 
устод М. Мањмудов навиштани таќризњои 
пурмуњтаво ва асарњои илмї-тадќиќотї 
ва рисолањои номзадию докторї буд. Дар 
ин замина, барои пешрафти соња садњо 
таќриз пешнињод кардааст, ки љињати 
бењбудии асарњои илмї, луѓатномањои гу­
ногун ва дастуру воситањои таълимї му­
соидат кардаанд. Охирин нигоштаи устод 
«Китобномаи адабиёти шевашиносї» 
(Душанбе, 2020. – 140 с.) буд, ки дар он 
осори ба шевашиносии тољик бахшида­
шуда гирдоварї шудааст.

Устод М. Мањмудов солиёни дароз 
дар Афѓонистон фаъолият намуда буд. 
Зимни хидмати давлатї ба масъалањои 
шевашиносї бетафовут набуд. Аз маќо­
лањои ў маълум аст, ки мањорати балан­
ди муносибати илмї ба маводи мањаллї 
дошт. Хидматњои шоёни ў бо унвони 

«Корманди шоис­
таи Тољикистон 
(2002), медал­
њои «За отвагу» 
(1986), «За тру­
довую доблесть» 
(1988), «Љангова- 
ри интернатсио­
налист» (1988), ни- 
шонњои љашнии 
«5-солагии Ќувва­
њои Мусаллањи 
Љумњурии Тољи­
кистон», нишони 
«Аълочии маори­
фи Тољикистон» ва ифтихорномањои њу­
куматї ќадр карда шудаанд.

Њамчунин, эшон академики Академи­
яи илмњои педагогї ва иљтимоии Феде­
ратсияи Россия, барандаи «Љоизаи Мав­
лавї»-и Бунёди байналмилалии забони 
форсии тољикї буд.

Устод гули сари сабади мањфилњои 
илмї, конференсияњо ва семинару сексия­
њои илмии забоншиносї буд. Барои бењ­
будии кор ваќташро дареѓ намедонист. 
Устоди пухтакор ва даќиќназар ба тањияи 
фарњанги шеваи шимолии забони тољикї 
машѓул буд ва шабу рўз кор мекард. Ме­
гуфт, ки метарсам, умр вафо накунаду 
фарњанг нотамом монад. Дар тањияи ин 
фарњанг бо устод Ѓаффор Љўраев кор 
мекард. Кору пайкори устодро имрўз 
шогирдонашон давом дода истодаанд 
ва кўшиш мекунанд, ки бо ин амалашон 
шамъи фурўзонкардаи устод хомўш на­
гардад. 

Устод Мансур Мањмудов бо нињодњои 
гуногуни илмии ватанию хориљї њам­
корињои њасана дошт. Барои иштирок 
ва суханронињо ба марказњои илмии 
кишварњое, чун Россия, Аврупо, Арабис­
тон, Эрон, Афѓонистон, Ўзбекистон 
ва дигар мамлакатњо сафарњои илмї 
анљом медод. Яке аз нињодњое, ки устод 
бо он њамкорињои зиёде дошт, «Комис­
сияи тадбиќи ќонуни забон» (таъсис 31 
октябри соли 1995) буд, ки масъулияти 
кории онро профессор Ѓаффор Љўраев 
ба уњда дошт. Комиссияи мазкур бо 
дастуру супоришњои Асосгузори сулњу 
вањдати миллї – Пешвои миллат, Пре­
зиденти Љумњурии Тољикистон муњтарам 
Эмомалї Рањмон таъсис дода шуда, дар 
асоси он Кумитаи забон ва истилоњоти 
назди Њукумати Љумњурии Тољикистон 
(таъсис 31 октябри соли 2009, №604) таш­
кил шуд. Бо нињоди давлатї љињати дар 
амал тадбиќ шудани бандњои Ќонуни за­
бон ва иљрои њадафњои барномаи рушди 
забони давлатї њамкорињои зиёде дошт, 
ки он то охирин рўзњои њаёташон идома 
дошт.

Агар ба роњи тайкардаи устод Ман­
сур Мањмудов назар афканем, маълум 
мегардад, ки эшон соли 1960 бахши 
филологияи тољики факултети таъри­
ху филологияи Донишгоњи давлатии 
Тољикистонро хатм намуда, солњои 1960-
1989 ба њайси ходими хурди илмї, сипас 
ходими калони илмии Институти забон 
ва адабиёти ба номи Рўдакии Академи­
яи фанњои РСС Тољикистон ифои вазифа 
намудааст. Солњои 1989-2000-ум вазифаи 
дотсент, сипас аз соли 2000-ум то 2007 
вазифаи мудирии кафедраи байнифакул­
тетии забони тољикї, солњои 2007-2009 
роњбарии хадамоти назорати сифати таъ­
лими ДДОТ ба номи С. Айниро ба уњда 
дошт. Минбаъд аз соли 2009 то 2013 дот­
сент – мудири кафедраи забони тољикии 
Донишгоњи мазкур буд. Аз сентябри соли 
2013 то охири њаёт (10.05.2020) ходими 
пешбари Институти забон ва адабиёти ба 
номи Рўдакии Академияи миллии илмњои 
Тољикистон буд.

Ман ба унвони шогирд ва њамкор хуб 
медонам, ки ба шодравон Мансур Мањ­
мудов хислатњои волои инсонї, аз ќабили 
њалимию мењрубонї, фурўтанию хоксо­
рї, нексириштї, накукорию хайрхоњї, 
адолатгустарї, ростќавлию ростгўйї, 
пухтакорию даќиќназарї хос буд ва ба 
шогирдону њамкорон ин хислатњои некро 
талќин мекарданд. 

Сахидод РАЊМАТУЛЛОЗОДА,
узви вобасти АМИТ, раиси Кумитаи 

забон ва истилоњоти назди Њукумати ЉТ

    ЁДЕ АЗ ОЛИМИ ШИНОХТАЁДЕ АЗ ОЛИМИ ШИНОХТА

Њама равшанї дар тан аз ростист,
Зи торию кажжї бибояд гирист.

Абулќосими Фирдавсї ШАРАФМАНДЇ

Тољикистон ва Љопон њамкориро дар самти рушди энергетикаи «сабз» густариш медињанд.

Устоди пухтакор ва даќиќназарУстоди пухтакор ва даќиќназарМасъалањои омўзиш ва баррасињои илмї 
дар соњаи забоншиносї дар садсолаи ахир 
љойгоњи махсус дорад. Дар ин замина, ба барра­
сии масъалањои шевањо, ки бунёди њар гуна за­
бони миллї мањсуб мегарданд, диќќати махсус 
зоњир шуда, лањљашиносиро ба унвони як соњаи 
мустаќили забоншиносї муаррифї намудаанд. 
Инак шевашиносї чун бахши забоншиносї, ки 
намуди мањаллии забони миллї – лањљањоро 
меомўзад, шинохта шудааст.

Дар ситоиши Ватан шеър гуфтан 
барои њар эљодкор камоли ифтихо­
ру сарафрозист, чун «шоирї аслан 
ватандорї бувад». Тафовут ин љост, 
ки агар ќисмате аз шоирон дар ин мав­
зуъ ду-се шеър гуфта бошанд, ќисмати 
дигар васфи Ватанро таќрибан дар 
тамоми осори худ аз мадди назар дур 
накардаанд. Њатто дар ашъори дар на­
зари аввал сирф ба мавзуи дигар бах­
шидаи ин шоирон аслан њузури Ватан 
ва муњаббат ба он эњсос мешавад. Ин 

ќабил эљодкоронро маъмулан шоири ватансаро мегўянд, ки 
чунин мухотаб барои њар ќаламкаши воќеї танњо муљиби 
ифтихор хоњад буд.

Барандаи Љоизаи Иттифоќи нависандагони Тољикистон 
ба номи М.Турсунзода, шоири номвар Сафар Амирхон дар 
сафи шоирони ватансаро љойгоње назаррас дорад. Ў муал­
лифи якчанд китоби ашъор аст, ки њама бо зикри номи Ва­
тан њусни оѓоз дарёфтаанд. Нахустшеъри китоби тозанаш­
ри ин шоири хушназар низ («Њусни диёр» – Душанбе: Адиб, 
2025) «Ватан» ном дорад ва пораи аввали ин шеър чунин 
садо медињад:

Ифтихори ман ту њастї, эй Ватан, 
Навбањори ман ту њастї, эй Ватан.
Дур аз хоки ту ман бечораам,
Иќтидори ман ту њастї, эй Ватан.

Дар назари аввал шояд ин сатрњо дар зењни хонанда як 
ќадар одию муќаррарї намоянд, вале чун даќиќтар мени­
гараду домани андеша мегирад, дар раг-раги онњо эњсоси 
гарму муњаббати самимии шоирро ба Ватани мањбуб дарме­
ёбад ва идомаи мутолиа мекунаду бо шоир њаммаром меша­
вад, муњаббаташ ба Ватан ќавитар мегардад.

 Шеъри дуюми китоб њамбаста бо ѓояи ватандўстї эљод 
шудаасту «Душанбе» ном дорад. Руљуи шоир ба пойтахти 
кишвар бисёр самимист ва дар он оњанги садоќату муњаббат 
равшан эњсос мешавад:

Туро чун њусни даврон мепарастам,
Чу нури бахту имон мепарастам.
Душанбе, эй шукўњи Тољикистон,
Туро чун модари љон мепарастам.

Барои шоири ватанпарвару ватансаро њар як љузъи диёр 
– аз гулу хор то кўњу сангаш иртибот бо мењру муњаббат 
дорад, њар гўшаи кишвар назаррабою њуснрез аст. Ў бо та­
мошои њар манзараи сарзамини мањбубаш ба ваљд меояд, 
мафтуну мамнун мешавад ва табиист, ки хомўш буда наме­
тавонад, ќалам ба даст мегираду наќши эњсоси гуворо рўйи 
коѓаз мегузорад. Шеърњои «Рўди Варзоб», «Чилдухтара­
кон», «Бањори кўњистон», «Таронаи Кўлоб», «Љаннати рўи 
замин», «Афсонадунё» ва силсилаи рубоиёту дубайтињои 
шоир дар њамин замина эљод шудаанд. 

Чунончи, пас аз тасвири бисёр дилчаспу муассири бањори 

кўњсорон дар шеъри «Бањори кўњистон» шоир гуфторашро 
ин гуна бо руљуи лирикї љамъбаст мекунад:

Тољикистон – Ватанам, эй Ватани кўњистон,
Њар куљоят нигарам, шодию базм асту сурур.
Кўњњои ту маро њамчу китоби пандест,
Сарбаланданд, вале њеч надоранд ѓурур.

Њамин гуна тасвир ва њолатро дар шеъри «Афсона-дунё» 
низ метавон ба мушоњида гирифт. Шоир бо мењри саршор 
чун фарзанди дилбохтаи як минтаќаи дар зебоию дилрабої 
афсонагуни диёри мањбуб – Сари Хосорро васф карда, аз 
ташбењу истиорањои тоза ва ибораю ифодањои љолиб ис­
тифода мебарад ва пас аз ситоишу тавсифи манзарањои 
марѓуби ин гўшаи њусндор боз њам руљуъ ба Ватан мекунад, 
Сари Хосорро як пора аз марзи дилорои диёр медонад ва 
мегўяд:

Сафар шукронаи оѓўши сарсабзи Ватан гўяд,
Ба дил як нуќтаи мењраш сувайдои Сари Хосор.

Дар силсилаи рубоию дубайтињои Сафар Амирхон 
мавзуи ватандўстї љилои вежаеро дорост. Шоир ба таври 
муъљаз ва дилчаспу њикматрез арзи садоќату муњаббат ба 
Ватан мекунад, аз он, ки дар оѓўши Ватан аст, меболад, Ва­
танро волотарин дороии худ медонад. Абёти зер барчида аз 
рубоиёту дубайтињои шоиранду собитгари гуфтањои боло:

Дар оташи мењр пухта гаштам зи азал,
Аз хоки Ватан сиришта шуд ќолаби ман.

***
Ту будї, эй Ватан, пушту паноњам,
Ба пушти пуштањоят мезанам пушт.

***
Ба ман ин Тољикистону ба мислаш
Макони дилписанде дар љањон ку?!

***
Гулу хораш ба рўю дида молам,
Зи ман танњо Ватан, танњо Ватан пурс.

Аз мутолиаи китоби «Њусни диёр» бисёр равшан эњсос 
мешавад, ки шоири номвар Сафар Амирхон таваљљуњи 
њамешагї ба њусни баён, равонии калом ва самимияти су­
хан дораду мекўшад, ки эљодаш бархурдор аз тавонмандию 
дороињои забони ноби тољикї бошад, њар нигоштааш «сар 
занад аз дил ба дил коре кунад?» Ба масал, байтњои зер, 
бешубња, корагар ба зењни дили њар хонанда мешаванд ва 
мафтунаш месозанд:

Фасли сарсабзию айёми бањор аст, биё,
Лолаву сабзаву себарга ќатор аст, биё.
На њамин дидаи пазмони мани шайдоят,
Як чаман хандаи гул бар ту нисор аст,биё.
Ѓунча бо ѓунчаву гул бо гулу себарга ба љў
Аз туву ишќи ту дар гуфтугузор аст, биё…
Ѓунча бо ѓунчаву гул бо гулу себарга ба љў
Аз туву ишќи ту дар гуфтугузор аст, биё…

Дар ин як назари иљмолї ба китоби тозанашри Сафар 
Амирхон танњо ба як пањлуи эљодиёти шоир – васфи Ва­
тан, ки воќеан, муаттартарину зеботарин гулбуттае дар 
гулбоѓи осори ўст, таваљљуњ зоњир намудем. Перомуни 
тозапардозињо, њунари шоирии ў ва мавзуъњои дигари 
ашъораш низ метавон бо далелњои фаровон сухан ба миён 
овард…

Чун ин нигошта баррасие аз мавзуи Ватану ватандўстї 
дар эљодиёти Сафар Амирхон буд, салоњ медонем, ки њам бо 
иќтибоси порае дигар аз навиштањои ин шоир дар мавзуи 
мазкур њусни анљом бипазирад:

Ќиблаю ќибланамоям Ватан аст,
Каъбаи мењру вафоям Ватан аст.
Дар дилам созу наво бе ў ку?
Сози лабрези навоям Ватан аст.

Абдурауф МУРОДЇ,
 «Омўзгор»

Зиндагиномаи «Аълочии маорифи 
Тољикистон» Шариф Давлатов басо 
рангину ибратомўз аст. 

Устод Ш. Давлатов аз зумраи аш­
хоси соњибдилу ботадбирест, ки касби 
пуршарафи омўзгориро пешаи якум­
раи худ ќарор дод. 

Ў баъди хатми мактаби зодгоњаш, 
соли 1966 њуљљатњояшро ба ДДОТ 
ба номи С. Айнї супорида, идомаи 
тањсил кардааст. Пас аз хатми макта­
би олї бо роњхати Вазорати маори­
фи Љумњурии Тољикистон дар яке аз 
муассисањои таълимии ноњияи Восеъ 
ба њайси омўзгори математика ба фаъ­
олият оѓоз кард. 

Ќобилияти кордонї ва дониши му­
каммал ба ў даст дод, то солњои тўлонї 
дар вазифаи љонишини директор оид 
ба таълим ва баъдтар њамчун директо­
ри муассиса кор кунад. 

Њангоми дар вазифаи роњбари му­
ассиса будан, ба донишазхудкунии шо­
гирдон бештар банд буд. Њамеша дар 
пайи он буд, ки дарсњои муаллимон 

дар мактаб љолибу судманд гузарад. 
Зањматњои шабонарўзии ў буд, ки 

таълимгоњ ба натиљањои бењтарин 
ноил гардид ва яке аз муассисањои 
пешќадам эътироф шуд. Сафи хонан­
дагони болаёќату ѓолибони озмунњои 
ноњиявию љумњуриявї хеле зиёд гар­
дид. Норасоии кадрї бартараф гар­
дид. Сафи омўзгорони дорои тахас­
суси олї афзоиш ёфт. Дар муассиса 
синфхонањои наву замонавї бо тамо­
ми шароити таълимї бунёд гардиданд. 

– Яке аз роњњои баландбардории 
ќобилияти фикрронии хонандагон, 
ба роњ мондани корњои инфиродї 
мебошад,-мегўяд устод. – Чунин тар­
зу усули кор имкон медињад, ки ма­
лакањои мустаќилона баён намудани 
фикру андеша ва пешнињодоти хонан­
дагон такмил ёбад. 

Устод Ш. Давлатов роњи дигари 
завќманд ва љалб гардонидани хонан­

дагон дар машѓулиятњои дарсиро дар 
истифодаи маќсадноки воситањои тех­
никии муосири таълимї мењисобад. 

Натиљаи дарс њамон ваќт назаррас 
мегардад, ки њам омўзгор ва њам шо­
гирдон фаъол бошанд. Хонандагон 
дар баробари омўзгор дар љараёни 
дарс на њамчун шунавандагони одиву 
мушоњидакор, балки ба њайси ишти­
рокчиёни фаъол саъйю кўшиш ба харљ 
дињанд. 

Хидматњои устод Шариф Давла­
тов бо ордену медалњои давлатї, аз 
ќабилї медали «Хизмати шоиста», 
«Ветерани мењнат» ва диплому ифти­
хорномањои зиёди ноњияву љумњурї, 
инчунин, бо нишони «Аълочии маори­
фи Тољикистон» ќадр карда шудааст. 

Абдурањим ПИРОВ,
омўзгори МТМУ №9-и 

ноњияи Љалолиддин Балхї 

    КАЛОМИ МЕЊРБОР КАЛОМИ МЕЊРБОР 

Зи ман танњо Ватан, танњо Ватан пурс!Зи ман танњо Ватан, танњо Ватан пурс!

Хидмати арзандаи устодХидмати арзандаи устод

    ЧАШМАНДОЗЧАШМАНДОЗ

Португалия
Соњаи маорифи Португалия дар бароба­

ри пешравињо аз мушкилот орї нест, ки но­
расоии омўзгорон аз љумлаи онњост. 78%-и 
муассисањои мамлакат дар соли тањсили 2025-
2026 аз нарасидани омўзгорони соњибтаљриба 
танќисї мекашанд. Бо вуљуди ин, 16 400 муал­
лим њанўз бекоранд. 

То соли 2035 мактабњои Португалия бояд 
39 000 омўзгорро ба кор љалб намоянд, аммо 
тањлилњо нишон медињанд, ки хатмкунан­
дагони риштаи омўзгорї то ин замон ба 20 
000 хоњад расид. Барои бартараф намудани 
норасоињо дар як сол таќрибан 3800 муаллим­
ро ба кор љалб кардан лозим меояд. 

Ќирѓизистон
Соњаи маорифи Ќирѓизистон дар соли 

2025 як марњалаи муњимро паси сар кард ва ба 
низоми тањсилоти 12-сола гузашт. Ин ислоњот 
бо маќсади бењтар кардани сифати таълим ва 
мутобиќ шудан бо стандартњои байналмилалї 
амалї гардид. Инчунин, дар низоми нави таъ­
лим барои синфњои 1-3 бањогузорї мављуд на­
буда, он се марњаларо дар бар мегирад:

– тањсилоти ибтидої – синфњои 1-6;
– тањсилоти асосї – синфњои – 7-9;
– тањсилоти миёнаи умумї – синфњои 10-12.
Бояд ќайд кард, ки барои осон кардани ра­

ванди таълим ва сабти номи хонандагон плат­
формаи электронии «Tunduk» ба роњ монда 
шудааст. Ѓайр аз ин, дар муассисањои таъли­
мии Ќирѓизистон рўзномањои электронї ис­
тифода мешаванд, ки кори омўзгоронро осон 
менамояд. 

Люксембург
Дар Люксембург таълим аз 4-солагї њатмї 

буда, то 16-солагї идома меёбад. Аз оѓози 
соли хониши 2026-2027 тањсил дар мактабњо 
то 18-солагї њатмї хоњад шуд. Тањсилоти ми­
ёна ба ду зина таќсим мешавад: маълумоти 
миёнаи классикї ва маълумоти миёнаи умумї.

Дар зинаи маълумоти миёнаи классикї 
хонандагон донишњои умумиро аз худ меку­
нанд. Дар ин давра онњо барои тањсил дар 
муассисањои олї омода мешаванд. Тањсилоти 
миёнаи умумї бошад, донишомўзонро ба 
њаёти касбї омода менамояд. Пас аз хатми он 
хонандагон дипломи хатми мактаби миёнаи 
техникї мегиранд, ки бо воситаи он метаво­
нанд дар баробари кор кардан ба донишгоњ 
низ дохил шаванд. 

Зеландияи Нав
Дар Зеландияи Нав кўдакон таълимро аз 

кўдакистон оѓоз мекунанд. Кўдакистонњои 
ин мамлакат њатмї набуда, кўдакони то 5-со­
ларо ба таълиму тарбия фаро мегиранд. Аз 
соли 2007 инљониб барномаи «20-соати рой­
гон дар як њафта» ба роњ монда шуд, ки барои 
кўдакони аз 3 то 5-сола мебошад. Инчунин, 
барои оилањои камбизоат барномаи Childcare 
Subsidy амал мекунад. 

Сент-Китс ва Невис
Сент-Китс ва Невис ду љазирае мебошанд, 

ки як давлатро ташкил додаанд. Ин кишвар 
зиёда аз 52 600 ањолї дошта, забони расмї 
англисї мебошад. Забони асосии тањсил низ 
дар тамоми зинањои тањсилот англисї буда, 
лањљањои мањаллї миёни мардум дар му­
оширати рўзмарра маъмул аст. Инчунин, 
забонњои дигар, ба мисли испанї ё фаронсавї 
њамчун фанњои интихобї дар баъзе мактабњо 
омўзонида мешаванд.

Тањияи Ирода ТИЛАБОВА,
«Омўзгор»

МАОРИФИ ЉАЊОНМАОРИФИ ЉАЊОН

Зи неру бувад мардро ростї,
Зи сустї кажжї зояду костї

Абулќосими Фирдавсї РАНГОРАНГ

Дар нуњ моњи соли равон дар шањри Хоруѓ 13 корхонаи нави саноатї ба фаъолият оѓоз намуд.

 Каломи мавзун аз лињози мавзуъ басо 
доманадору бавусъат аст ва агар танњо ум­
датарину маъмултарин мавзуъњоро ќаламдод 
кунем њам, чандин сафња аз дафтар пурњарф 

хоњад шуд. Бо ин њама, чун ишќ, адаб, дўстї, 
вањдат, модар, зебої… мавзуъњое њастанд, ки 
дар мењвар ќарор доранд ва шеърро ањаммияту 
моњият ва шукўњу шањомате вижа эњдо меку­
нанд. Ватан ва ватандўстї низ дар силки чу­
нин мавзуъњосту садсолањо боз ањли эљод пайваста 
таваљљуњ ба он зоњир мекунанд. Ва њамакнун яќинан 
шоиреро наметавон номбар кард, ки дар ин мавзуъ 
шеъре нагуфта бошад.

Ањли эљоди њафтаномаи «Омўз­
гор» аз даргузашти Нависандаи хал­
ќии Тољикистон, барандаи Љоизаи 
давлатии ба номи Абуабдуллоњ Рў­
дакї КАРОМАТУЛЛОЊИ МИРЗО 
андуњгин буда, ба ањли оила ва хешону 
пайвандони марњум њамдардї баён ме­
кунанд. 

1. Мудирони кафедрањо: дар кафед­
рањои иќтисодиёт ва идоракунї,  бањисоб­
гирии бухгалтерї, тањлил ва аудит, мето­
дикаи таълими таърих ва њуќуќ, зоология, 
ботаника, биохимия ва генетика, биоло­
гияи умумї ва методикаи таълими биоло­
гия, анатомия ва физиология, методикаи 
таълими география ва туризм, геоэколо­
гия, географияи иќтисодї ва иљтимої, 
географияи табиї, адабиёти рус ва љањон, 
методикаи таълими забон ва адабиёти 
рус, забони муосири рус ва забоншиносии 
умумї, назарияи тарљума ва услубшиносї, 
забоншиносї ва типологияи  муќоисавї, 
забонњои Шарќ, забони англисї, мето­
дикаи таълими забони англисї, мето­
дикаи таълими математика, алгебра ва 
назарияи ададњо, геометрия ва матема­
тикаи олї, технологияи информатсионї 
ва коммуникатсионї, методикаи таъ­
лими технология ва соњибкорї, фанњои 
умумитехникї ва мошиншиносї, техно­
логия, наќшакашї ва дизайн, физикаи 
эксперименталї, физикаи умумї, физикаи 
назариявї, методикаи таълими физика, 
химияи органикї ва биологї, методикаи 
таълими химия, назария ва таърихи ада­
биёт, назария ва амалияи забоншиносї, 
педагогика ва психологияи синфњои иб­
тидої, назария ва методикаи тарбияи 
мусиќї-бадеї, педагогика, психология ва 
методикаи тарбияи томактабї, забон ва 
адабиёти тољик, педагогикаи махсус ва 
тањсилоти фарогир, психологияи умумї 
ва педагогї, психологияи иљтимої ва 

муносибатњои оилавї, педагогика, пси­
хология, забони олмонї, методикаи таъ­
лими забонњои хориљї (олмонї ва фа­
ронсавї), забони фаронсавї, фалсафа ва 
фарњангшиносї, забони англисї њамчун 
ихтисоси дуюм, забони тољикї, забони 
русї, забонњои хориљї.

2. Профессор: дар кафедрањои мето­
дикаи таълими математика (1), назария 
ва таърихи адабиёт (1), фалсафа ва фар­
њангшиносї (1), ботаника (1), химияи ор­
ганикї ва биологї (1). 

3. Дотсентон: дар кафедрањои наза­
рия ва таърихи адабиёт (2), методикаи 
таълими математика (1), асосњои тех­
нологияи информатсионї (2), таърихи 
халќи тољик (1), анализи математикї 
(1), геометрия ва математикаи олї (1), 
географияи табиї (1), геоэкология (1), 
фалсафа ва фарњангшиносї (2), физикаи 
умумї (1), физикаи назариявї (1), фанњои 
умумитехникї ва мошиншиносї (1), хи­
мияи органикї ва биологї (1), анатомия 
ва физиология (3), методикаи таълими 
забон ва адабиёти тољик (3), забони русї 
(1), педагогика, психология ва методикаи 
тарбияи томактабї (1), педагогика ва пси­
хологияи синфњои ибтидої (2), методикаи 
таълими география ва туризм (1), биоло­
гияи умумї ва методикаи таълими био­
логия (1), методикаи таълими химия (1), 
сиёсатшиносї (1), Забони фаронсавї (1), 
назария ва амалияи забоншиносї (2), за­
бон ва адабиёти тољик (1), ботаника (1).

4. Ба вазифаи муаллимони калон: дар 

кафедрањои асосњои технологияи инфор­
матсионї (2), технологияи информат­
сионї ва коммуникатсионї (2), назария ва 
таърихи адабиёт (2), забонњои хориљї (7), 
тарбияи љисмонї ва мудофиаи шањрвандї 
(2), забони русї (1), географияи табиї (1), 
забони тољикї (2), биологияи умумї ва 
методикаи таълими биология (1), физикаи 
умумї (1), методикаи таълими физика (2), 
географияи иќтисодї ва иљтимої (2), гео­
экология (1), забони англисї (2), химияи 
органикї ва биологї (1), њуќуќ (2), забони 
муосири рус ва забоншиносии умумї (1), 
психология (2), педагогика (1), адабиёти 
рус ва љањон (1), анатомия ва физиология 
(3), забони англисї њамчун ихтисоси дуюм 
(2), технология, наќшакашї ва дизайн 
(1), психологияи умумї ва педагогї (3), 
алгебра ва назарияи ададњо (2), анализи 
математикї (1), физикаи эксперименталї 
(1), ботаника (1), педагогика ва психоло­
гияи синфњои ибтидої (1), забон ва ада­
биёти тољик (2).

Муњлати пешнињоди њуљљатњо як моњ 
аз рўзи нашри эълон аст.

Дар озмуни ишѓоли вазифањои муди­
ри кафедра ва муаллими калон њуљљатњои 
довталабони то синну соли нафаќа ќабул 
карда мешаванд.

Довталабони аз озмун гузашта ва ба 
кор ќабулшуда дар донишгоњ бо хона таъ­
мин карда намешаванд.

Нишонї: 734003, ш. Душанбе, хиёбони 
Рўдакї, 121, ДДОТ ба номи С.Айнї, раё-
сати таълим.

www.omѓzgor-gazeta.tjНАШРИЯИ ВАЗОРАТИ МАОРИФ ВА ИЛМИ ЉУМЊУРИИ ТОЉИКИСТОН

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА
Абдулло РАЊМОНЗОДА
Њомид ЊОШИМЗОДА
Равшан КАРИМЗОДА 
Лутфия АБДУЛХОЛИЌЗОДА
Бадриддин МУЗАФФАРЗОДА
Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотами ЊОМИД            225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
Хуршеда АЗИЗОВА
(шањри Душанбе)
Љангибеки УЛФАТШОЊ
(ВМКБ)
Суњроб АЗИЗЇ
Худододи ИСЛОМ
(вилояти Хатлон)
Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам-
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгаш­
та баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj 
ќабул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 40055 нусха 

QR - коди сомонаи 
расмии нашрияи 

«Омўзгор» 

Навбатдори шумора 
С. Набизода

АНЉОМ
Њама ростї љўю мардонагї,
Зи ту дур бод озу девонагї!

Абулќосими Фирдавсї 

ЉАДВАЛИ бањогузории 10-хола ба дониш, малака ва мањорати 
хонандагони муассисањои тањсилоти умумї

    РОЊНАМОРОЊНАМО

Холњо Ифодаи фоизи иљрои супоришњои таълимї Дараљаи холгузорї Ифодаи вожагии холгузорї

10 91 – 100
Аъло

Аъло

9 81 – 90 Олї

8 71 – 80
Хуб

Хубтар

7 61 – 70 Хуб

6 51 – 60

Ќаноатбахш

Ќаноатбахш

5 41 – 50 Кофї

4 31 – 40 Кам

3 21 – 30

Ѓайриќаноатбахш

Нокифоя

2 11 – 20 Паст

1 1 – 10 Пасттар

    ТАВАЉЉУЊТАВАЉЉУЊ

Донишгоњи давлатии омўзгории 
Тољикистон ба номи Садриддин Айнї

барои ишѓоли вазифањои холї дар соли тањсили 2025-2026 озмун эълон менамояд:


